
Апхуэдэ фIэщыгъэ зиIэ урысейпсо 
Iуэхум иджыблагъэ хэтащ КъБР-м и Пар-
ламентыр. Депутатхэм республикэ газет-
хэмрэ журналхэмрэ Iэ хутрадзащ социа-
льнэ, медицинэ, егъэджэныгъэ IуэхущIа-
пIэхэм, апхуэдэуи дзэ Iуэху хэхам хэтхэм я 
унагъуэхэм.

РЕСПУБЛИКЭМ и хабзэубзыху IуэхущIа-
пIэм и унафэщI Егоровэ Татьянэ къыхигъэ-
щащ апхуэдэ щIыкIэкIэ щIыналъэм и печать 
къыдэкIыгъуэхэм я бжыгъэр нэхъыбэ зэра-
щIым и мызакъуэу, депутатхэм я нэIэм щIэт 
сабий унэхэмрэ жьы хъуахэр щыпсэухэмрэ 
ИлъэсыщIэ тыгъэ зэрыхуащIыр. 

- Мы Iуэхум мыхьэнэшхуэ иIэщ, лъэпкъыб-
зэхэмкIэ къыдэкI газетхэмрэ журналхэмрэ 
къытехуэхэм цIыхур еджэным драгъэхьэхы-
фу, я бзэ, я щэнхабзэ яхъумэжынымкIэ Iэ-
малыфIу ахэр щытщи. КъищынэмыщIауэ, 
нобэ ди мэзхэр хъумэнми хэлъхьэныгъэ 
хуэтщIыфынущ, Iэ щытеддзэкIэ, хэт сыт хуэ-
диз хуейми а Iуэхум хилъхьэну хуитщи. Мы 
едгъэкIуэкIым «Гуапагъэм и жыг» зэрыфIа-
щари сигу ирохь. Сыхуейт жыгым и лъаб-
жьэхэм зэрызиубгъум хуэдэу, гуапагъэри 

дунейм щынэхъыбэну. ИлъэсыщIэм ири-
хьэлIэу, дэтхэнэ цIыхуми щхьэусыгъуэфI 
дыдэ иIэщ Iуэху дахэхэмкIэ гъэр зэхуи-
щIыжыну, - жиIащ Егоровэ Татьянэ.

КъБР-м и Парламентым и УнафэщIым 
Жьы хъуахэмрэ ныкъуэдыкъуэхэмрэ папщIэ 
Налшык дэт унэ-интернатымрэ «Нэмыс» са-
бий IуэхущIапIэмрэ газетхэмрэ журнал-
хэмрэ яIэрыхьэну Iэ яхутридзащ.

КъБР-м и Парламентым Лъэпкъ зэху-
щытыкIэхэмкIэ и комитетым и унафэщIхэм 
яз, Хабзэмрэ щIыпIэ унафэр зехьэнымкIэ 
комитетым и унафэщIым и къуэдзэ Джатэ 
Руслан жиIащ газетхэмрэ журналхэмрэ Iэ-
мал имыIэу еджэн зэрыхуейр. Абы «Кабар-
дино-Балкарская правда» газетыр яхутри-
дзащ дзэ Iуэху хэхам мы зэманым щыIэ 
цIыху 55-м я унагъуэхэм. 

Мы Iуэхум КъБР-м и Парламентым и депу-
тат псори хэтащ, къэкIуэну илъэсым рес-
публикэ газетхэмрэ журналхэмрэ яIэрыхьэ-
нущ сабий унэхэм, школ-интернатхэм, жьы 
хъуахэмрэ ныкъуэдыкъуэхэмрэ, зыхузэфIэ-
мыкIхэм.

БАГЪЭТЫР  Луизэ.

Урысейм и Президент Путин Владимир 
иригъэкIуэкIа Къэрал Советым и зэIущIэм 
КъБР-м и Iэтащхьэ КIуэкIуэ Казбек хэтащ. 
Ар теухуауэ щытащ Урысей Федерацэм и 
унагъуэхэр дэIыгъыным. 

КЪЭРАЛ УнафэщIым къыхилъхьащ уна-
гъуэхэм защIэгъэкъуэнымкIэ жэрдэмыщIэхэр, 
апхуэдэуи къыхуриджащ лъэпкъ проектхэмрэ 
къэрал программэхэмрэ япэу урысей уна-
гъуэхэм, псом хуэмыдэу бынунагъуэшхуэхэм, 
я Iуэхур дэгъэкIыным хуаунэтIыну.

«Унагъуэр щIыщыIэр, абы и мыхьэнэр, 
псом япэрауэ лъэпкъым къыпыщэнырщ, 
апхуэдэ щIыкIэкIи лъэпкъыбэу зэхэт Урысейм 
и цIыхухэм къахэгъэхъуэнырщ. Унагъуэм - 
абы хохьэ нэхъыжьхэри, адэ-анэ ныбжьы-
щIэхэри, сабийхэри - къэрал политикэм пэрыт 
увыпIэр щиубыдын хуейщ. Абы щыгъуэщ де-
мографие и лъэныкъуэкIэ щыIэ гугъуехьхэр 
ехъулIэныгъэкIэ щызэфIэтхыфынур, адэ-анэ-
хэм бын нэхъыбэ зрагъэгъуэтыным тегуш-
хуэнымкIэ щытыкIэ псори къахузэдгъэпэщып-
хъэщ», - къыхигъэщащ Президентым. 

ЗэIущIэм къыщапщытэжащ а унэтIыны-
гъэмкIэ иужьрей илъэситхум ирагъэкIуэкIа 
лэжьыгъэм кърикIуахэр, Унагъуэм и илъэсым 
зэфIагъэкIахэри хэту. Мыхьэнэшхуэ ирату 
къыхагъэщащ «Унагъуэ» лъэпкъ проекты-
щIэр. Ар цIыхухэм я зэIузэпэщ псэукIэр 
егъэфIэкIуэнымкIэ, я узыншагъэр хъумэ-
нымкIэ, жылагъуэр зэкъуэгъэувэнымкIэ 

лъэпкъ Iуэху нэхъыщхьэхэм ящыщ зыщ.
ЗэIущIэм къыщыхагъэщащ иужьрей илъэ-

ситхум къэралым щыпсэу бынунагъуэшхуэхэм 
я бжыгъэм процент 27-кIэ зэрыхэхъуар. 
Апхуэдэу щытми, Президентым къигъэлъэ-
гъуащ къалъхухэм я бжыгъэр нэхъыбэ 
щIыным хуэунэтIа Iэмал щхьэхуэхэр адэкIи 
Iуэхум къыхэлъытэн зэрыхуейр. Лъэныкъуэ 
куэдкIэ унагъуэр дэIыгъынырщ а къалэным и 
хэкIыпIэ нэхъыщхьэр.

«Къэбэрдей-Балъкъэрым сабий мин 220-рэ 
щопсэу, ар жылагъуэм и процент 24,3-рэ 
мэхъу. Сабиищ къэс еплIанэр бынуна-
гъуэшхуэхэм щопсэу, ахэр адэкIи нэхъыбэ 
 хъун хуейщ. А IуэхумкIэ щIэгъэкъуэн хъар-
зынэщ социальнэ ахъшэхэр зэрыхухахыр, 
курыт еджапIэхэр, зи школ кIуэгъуэ мыхъуа 
цIыкIу хэм папщIэ гъэсапIэхэр зэраухуэр, 
узыншагъэр хъумэнымкIэ IэнатIэм анэмрэ 
 сабиймрэ папщIэ иджырей IуэхущIапIэхэр 
къызэры щызэрагъэпэщыр, нэгъуэщI куэди. 
Мыхьэнэшхуэ иIэщ унагъуэ лъапIэныгъэхэм 
жыла гъуэм гулъытэ щыхуэщIыным. Унагъуэм 
и илъэсым къриубыдэу Къэбэрдей-Балъкъэ-
рым а Iуэхум хуэунэтIауэ зэхыхьэ 800-м  щIигъу 
щекIуэкIащ. Дэ ди унагъуэхэр щIыналъэ зэ-
хьэзэхуэхэм я мызакъуэу, къэрал зэпе-
уэшхуэхэми ехъулIэныгъэхэр щаIэу хэтащ. 
Лъэпкъ проектыщIэхэр ди щIэгъэкъуэну дэ 
адэкIи а Iуэхухэм къыпытщэнущ», - жиIащ 
КIуэкIуэ Казбек зэIущIэм зи гугъу щащIахэм 
теухуа и еплъыкIэр къыщигъэлъагъуэм.

Унагъуэрщ нэхъыщхьэр

КъБР-м и Iэтащхьэ КIуэкIуэ Казбек УФ-м 
шынагъуэншагъэр хъумэнымкIэ и органхэм 
хэтхэмрэ абыхэм я ветеранхэмрэ я махуэм-
кIэ ехъуэхъуащ. 

РЕСПУБЛИКЭМ и Iэтащхьэм и хъуэхъу тхы-
лъым дыкъыщоджэ: 

- Мы махуэшхуэм къэралым и щхьэхуи-
тыныгъэри, абы щызекIуэ конституцэ хаб-
зэри, Урысейм мыхьэнэ зрит тегъэщIапIэхэри, 
абы щыпсэухэм я гъащIэри зыхъумэ цIыхухэр 
зэкъуегъэувэ. 

Къэралым и шынагъуэншагъэр къызэзы-
гъэпэщ органхэм ущылэжьэн папщIэ, IэщIа-
гъэм хэпщIыкIыным нэмыщI, хахуэу, здэ-
бунэтIыпхъэр зыхэпщIэу, нэхъыфIыр занщIэу 
къыпхуэлъагъуу ущытын хуейщ. УФ-м и 
 ФСБ-м и къудамэу КъБР-м щыIэм щылажьэ-
хэм а псори ябгъэдэлъщ. 

Ди къэралыр нобэ дзэ-политикэмрэ эконо-

микэмрэ я лъэныкъуэкIэ зыIут гугъуехьыр 
къывгурыIуэу, фэ ди Хэкур абы и кIуэцIкIи и 
щIыбкIи къебгъэрыкIуэ бийхэм къывогъэл, 
терроризмэмрэ экстремизмэмрэ, коррупцэм-
рэ щIэпхъаджащIэхэмрэ хахуэу фапэщIэтщ. 

ПщIэ зыхуэсщI ныбжьэгъухэ! 
Гурэ псэкIэ фIыщIэ фхузощI фи IэщIагъэм 

фыхуэпэжу, къалэн къыфтехуэхэр нэгъэсауэ 
зэрывгъэзащIэм папщIэ. Нэхъ лейуэ къыхэз-
гъэщыну сыхуейщ ветеранхэм яхузэфIэкIар. 
Фэ фызрикIуа гъуэгум щызэвгъэгъуэта Iэза-
гъыр нобэ дызыщыгугъхэм, дяпэкIи IэнатIэм 
Iутынухэм къахуэщхьэпэнущ. Шэч къытес-
хьэркъым УФ-м и ФСБ-м и щIыналъэ къуда-
мэу ди республикэм щыIэр Хэкури абы щып-
сэу цIыхубэри ягъэпэжу, дяпэкIи псэемыблэ-
жу зэрытхуэлэжьэнум. 

Узыншагъэ быдэрэ ехъулIэныгъэрэ фиIэу, 
фи Iыхьлыхэм я гуфIэгъуэ флъагъуу фыпсэу-
ну сынывохъуэхъу.

Хабзэ дахэ зэрыхъуауэ, 
Къэрал Советым и иужь-
рей зэIущIэм ипэ къихуэу, 
 КъБР-м и Iэтащхьэ КIуэ-
кIуэ Казбек Кремлым щы-
Iэ урысейпсо «Хъуэпса-
пIэхэм я псейм» сабийхэм 
я гукъы дэжхэр зратха тхы-
гъэ цIы кIуищ къыфIихащ. 

«НАЛШЫК щыщ Николь 
сабийхэм папщIэ зыгъэщIэ-
рэщIапIэ Iэнэ цIыкIу иIэну 
щIохъуэпс. Херсон об-
ластым хыхьэ, ди республи-
кэм и нэIэ зытет Скадовск 
щыщ Владислави зыгъэгу-
фIэн тыгъэ Iэрыхьэну 
 хуейщ, Тэрч щыщ Аскэр - 
лъакъуэрыгъажэ-тренажер. 
Шэч хэмылъу, махуэ зыб-
жанэм къриубыдэу, сабий-
хэм зыхуейхэр яIэрыхьэ-
нущ», - жиIащ КIуэкIуэ Каз-
бек. 

2018 гъэм щегъэжьауэ 
Къэбэрдей-Балъкъэрым 
инвестицэм пыщIа Iуэху-
гъуэхэм яхуиутIыпща 
мылъкум хуэдитIкIэ хи-
гъэхъуащ икIи дызэрыт 
илъэсым и кIэхэм ар сом 
мелард 77-м нэсынущ. 
Иджыблагъэ екIуэкIа 
пресс-конференцым ар 
щыжиIащ КъБР-м эконо-
микэ зыужьыныгъэмкIэ 
и министр Рахаев Борис. 

«2018 ГЪЭМ щегъэжьа -  
уэ инвестицэм хэтлъхьэ 
мылъ кум хуэдитIкIэ хэд-
гъэхъуащ икIи гугъэ 
щыIэщ илъэсым и кIэм ар 
сом мелард 77-м нэд-
гъэсыну. Къыхэзгъэщын-

Къэбэрдей-Балъкъэрыр щIэх-щIэхыурэ зэры хузэ-
фIэкIкIэ доIэпыкъу Херсон областым.

хэм Тарасовскэм щыIэ «Те-
ремок», Круглоозерскэм и 
«Золотая рыбка» сабий сад-
хэм иджыпсту щрагъэкIуэкI 
зэгъэпэщыжыныгъэ лэжьы-
гъэхэр къанэ щымыIэу 
дызэрыт илъэсым зэфIа-
гъэкIынущ. 

КъищынэмыщIауэ, Ска-
довск къалэм и «Колоколь-
чик», «Чебурашка» сабий 
садхэмрэ Октябрь Револю-
цэм и цIэр зезыхьэ уэра-
мым тет, фэтэр куэду зэхэт 
унитIрэ къызыхуэтыншэу 
зэIузэпэщ ящIащ.

2024 гъэм Херсон об-
ластым щрагъэкIуэкI зэ-
гъэпэщыжыныгъэ лэжьы-
гъэхэм хухахащ сом мелуан 
69-рэ икIи абы и нэхъыбэр 
нобэкIэ къагъэсэбэпащ икIи 
мурад щыIэщ дызыхыхьэ 
илъэсми абы щрагъэкIуэкI 
Iуэхугъуэхэм пащэну. 

 ХЬЭЩЫКЪУЕЙ  Олег.

«Зауэ Iуэхухэм я ветеранхэмрэ дзэ Iуэху хэхам хэту 
хэкIуэдахэм (дунейм ехыжахэм) я унагъуэхэм 

щыщхэмрэ псэуныгъэ и лъэныкъуэкIэ
защIэгъэкъуэным адэкIи къыпыщэным теухуауэ» 
Къэбэрдей-Балъкъэр Республикэм и Iэтащхьэм
2023 гъэм жэпуэгъуэм и 26-м къыдигъэкIа Указ 

№105-УГ-м и 1-нэ пунктым зэхъуэкIыныгъэ 
хэлъхьэным и IуэхукIэ

 Къэбэрдей-Балъкъэр Республикэм 
и Iэтащхьэм и Указ

1. «Зауэ Iуэхухэм я ветеранхэмрэ дзэ Iуэху хэхам хэту 
хэкIуэдахэм (дунейм ехыжахэм) я унагъуэхэм щыщхэмрэ 
псэуныгъэ и лъэныкъуэкIэ защIэгъэкъуэным адэкIи 
къыпыщэным теухуауэ» Къэбэрдей-Балъкъэр Респуб-
ликэм и Iэтащхьэм 2023 гъэм жэпуэгъуэм и 26-м къыди-
гъэкIа Указ №105-УГ-м и 1-нэ пунктым зэхъуэкIыныгъэ 
хэлъхьэн, япэ абзацым хэт «2024 гъэхэм» псалъэхэр      
«, 2024, 2025 гъэхэмрэ» псалъэхэмкIэ зэхъуэкIауэ.

2. Мы Указым къару егъуэт абы Iэ щыщIэздза махуэм 
щегъэжьауэ. 

Къэбэрдей-Балъкъэр Республикэм и Iэтащхьэ
КIУЭКIУЭ Казбек

Налшык къалэ
2024 гъэм дыгъэгъазэм и 18-м
№148-УГ 

Къэбэрдей-Балъкъэр Республикэм и Iэтащхьэм и 
деж Ныкъуэдыкъуэхэм я IуэхухэмкIэ щыIэ советым, 

Къэбэрдей-Балъкъэр Республикэм и Iэтащхьэм
2015 гъэм шыщхьэуIум и 24-м къыдигъэкIа Указ 

№110-УГ-мкIэ къищтам, зэхъуэкIыныгъэхэр 
хэлъхьэным и IуэхукIэ

Къэбэрдей-Балъкъэр Республикэм 
и Iэтащхьэм и Указ

1. Къэбэрдей-Балъкъэр Республикэм и Iэтащхьэм и 
деж Ныкъуэдыкъуэхэм я IуэхухэмкIэ щыIэ советым, 
«Къэбэрдей-Балъкъэр Республикэм и Iэтащхьэм и деж 
Ныкъуэдыкъуэхэм я IуэхухэмкIэ щыIэ советым хагъэ-
хьэхэм ятеухуауэ» Къэбэрдей-Балъкъэр Республикэм и 
Iэтащхьэм 2015 гъэм шыщхьэуIум и 24-м къыдигъэкIа 
Указ №110-УГ-мкIэ къищтам, мы къыкIэлъыкIуэ зэ-
хъуэкIыныгъэхэр хэлъхьэн: 

а) Советым хэгъэхьэн мы къыкIэлъыкIуэхэр: 
Кожухов К. В. - Прохладнэ къалэ округым и щIыпIэ ад-

министрацэм и Iэтащхьэм и къалэнхэр зыгъэзащIэр 
(зэгурыIуауэ) 

Тогузаев Т. М. - Къэбэрдей-Балъкъэр Республикэм 
лэжьыгъэмрэ цIыхухэм социальнэ и лъэныкъуэкIэ къа-
щхьэщыжынымкIэ и министрыр (Советым и унафэщIым 
и къуэдзэр);

б) ВэрылI В. З. и къулыкъум зэреджэр мыпхуэдэу 
къэхьын: «Ныкъуэдыкъуэхэм я Урысейпсо зэгухьэныгъэ» 
Урысейпсо жылагъуэ организацэм и Къэбэрдей-Балъ-
къэр республикэ къудамэм и унафэщI» (зэгурыIуауэ)»;

в) Езауэ А. Къ. и къулыкъум зэреджэр мыпхуэдэу 
къэхьын: «Къэбэрдей-Балъкъэр Республикэм егъэ-
джэныгъэмрэ щIэныгъэмкIэ и министр» (зэгурыIуауэ)»;

г) Хьэсанэ И. М. и къулыкъум зэреджэр мыпхуэдэу 
къэхьын: «Къэбэрдей-Балъкъэр Республикэм спортым-
кIэ и министр» (зэгурыIуауэ)»;

д) Черкесовэ Л. И. и къулыкъум зэреджэр мыпхуэдэу 
къэхьын: «Нэфхэм я урысейпсо зэгухьэныгъэ» ныкъуэ-
дыкъуэхэм я урысейпсо жылагъуэ зэгухьэныгъэм, 
 ГуащIэдэкI Бэракъ Плъыжь орденыр зезыхьэм, и 
Къэбэрдей-Балъкъэр щIыналъэ къудамэм и унафэщI» 
(зэгурыIуауэ)»;

е) Советым къыхэгъэкIыжын Архангельский В. Н., 
Асанов О. А. сымэ. 

2. Мы Указым къару егъуэт абы Iэ щыщIэздза махуэм 
щегъэжьауэ. 

Къэбэрдей-Балъкъэр Республикэм и Iэтащхьэ
КIУЭКIУЭ Казбек

Налшык къалэ
2024 гъэм дыгъэгъазэм и 18-м
№149-УГ

Къэбэрдей-Балъкъэр Республикэм и Iэтащхьэм и 
деж Iуэхутхьэбзэхэр зыхуащIэхэм я хуитыныгъэхэр 

къызэгъэпэщынымрэ ахэр хъумэнымрэ япыщIа 
IуэхухэмкIэ щыIэ советым, Къэбэрдей-Балъкъэр 
Республикэм и Iэтащхьэм 2023 гъэм щIышылэм и 

27-м къыдигъэкIа Указ №7-УГ-мкIэ къащтам, хэтхэм 
зэхъуэкIыныгъэхэр хэлъхьэным теухуауэ

Къэбэрдей-Балъкъэр Республикэм 
и Iэтащхьэм и Указ

1. Къэбэрдей-Балъкъэр Республикэм и Iэтащхьэм и 
деж Iуэхутхьэбзэхэр зыхуащIэхэм я хуитыныгъэхэр 
къызэгъэпэщынымрэ ахэр хъумэнымрэ япыщIа Iуэху-
хэмкIэ щыIэ советым, «Къэбэрдей-Балъкъэр Республи-
кэм и Iэтащхьэм и деж Iуэхутхьэбзэхэр зыхуащIэхэм я 
хуитыныгъэхэр къызэгъэпэщынымрэ ахэр хъумэнымрэ 
япыщIа IуэхухэмкIэ щыIэ советым хагъэхьэхэм ятеу-
хуауэ» Къэбэрдей-Балъкъэр Республикэм и Iэтащхьэм 
2023 гъэм щIышылэм и 27-м къыдигъэкIа Указ №7-УГ-
мкIэ ягъэувам, мыпхуэдэ зэхъуэкIыныгъэхэр хэлъхьэн:

а) Советым хэгъэхьэн мы къыкIэлъыкIуэхэр: 
Кожухов К. В. - Прохладнэ къалэ округым и щIыпIэ ад-

министрацэм и Iэтащхьэм и къалэнхэр зыгъэзащIэр 
(зэгурыIуауэ) 

Отаров М. М. - Iуащхьэмахуэ муниципальнэ щIына-
лъэм и щIыпIэ администрацэм и Iэтащхьэм и къалэн-
хэр зыгъэзащIэр (зэгурыIуауэ); 

б) Советым къыхэгъэкIыжын Архангельский В. Н., 
Соттаев Къу. С. сымэ. 

2. Мы Указым къару егъуэт абы Iэ щыщIэздза махуэм 
щегъэжьауэ. 

Къэбэрдей-Балъкъэр Республикэм и Iэтащхьэ
КIУЭКIУЭ Казбек

Налшык къалэ
2024 гъэм дыгъэгъазэм и 18-м
№150-УГ

Зыхуей псори яIэрыхьэнущ

«Гуапагъэм  и  жыг»
IэнатIэм  хуэIэижьхэр

щи, абы къыхэхъуэ зэ-
пытщ», - жиIащ минист-
рым.

2023 гъэм Къэбэр-
дей-Балъкъэрым инвести-
цэм игъэкIуа мылъкур сом 
мелард 63-м зэрынэхьэ-
сащ икIи абы елъытауэ мы 
гъэм щыIэ бжыгъэхэр про-
цент 22-кIэ нэхъыбэщ.

Рахаев Борис апхуэдэуи 
къыхигъэщащ республи-
кэм зэман гъунэгъуми 
нэхъ пIалъэ кIыхьми яте-
щIыхьауэ зэрызиужьынум-
рэ экономикэ хэхъуэу иIэ-
нумрэ инвестицэм халъ-
хьэ мылъкум и куэдагъым 
куэдкIэ зэрелъытар, ар 
щымыIэу IуэхущIапIэхэр 
иджырей мардэм къиб-
гъэтIэсэну, оборудованэ-
щIэхэмрэ техникэхэмрэ 
къэбгъэщIэрэщIэжыну, 
къэпщэхуну гугъу зэрыхъу-
нур, цIыхухэм я лэжьыгъэ 
IэнатIэхэр зэрыпхуэмыхъу-
мэнур. 

ХЬЭЩОКЪУЭ  Едыдж.

Херсон  областым  доIэпыкъу

ПСАЛЪЭМ папщIэ, ди 
республикэм и IэщIагъэлI-

4-нэ нап.

Франджы 
балетым
и адыгэ
вагъуэ

Экономикэ

Дызэкъуэту

Дунейм
щыхъыбархэр

Щхьэж и фэгъу и гуэгъущ.
Лъэпкъ Iущыгъэ:

ТхылъыщIэ

Зыгъэхьэзырар 
ЩХЬЭЩЭМЫЩI Изэщ.

Налшык дэт «Принт Центр» тхылъ те-
дзапIэм иджыблагъэ дэщIыгъупхъэхэм-
кIэ гъэщыпкъэжауэ къыщыдэкIыжащ 
«Нартхэр. Адыгэ эпос» тхылъышхуэр. 
ЩIэныгъэхэмкIэ Дунейпсо Адыгэ Акаде-
мием и Президиумымрэ ЩIэныгъэхэм-
кIэ Урысей Академием и Къэбэрдей-
Балъ къэр ЩIэныгъэ центрым Гуманитар 
къэхутэныгъэхэмкIэ и институтым и 
ЩIэныгъэлIхэм я советымрэ я унафэкIэ 
дунейм къытехьа тхылъ щхьэпэм и бжы-
гъэр зы мин мэхъу. 

«НАРТХЭР. Адыгэ эпос» лэжьыгъэм и         
япэ тхылъым («Эпосым и ублапIэ лъэ-
хъэнэ. Сосрыкъуэ») елэжьащ щIэныгъэлI 
IэкIуэ лъакIуэ гуп, тхыдэ щIэныгъэхэмкIэ 
доктор, ЩIДАА-м и академик Дзэмыхь 
Къас болэт я пашэу. БакIуу Хъанджэрийрэ 
БищIо Борисрэ рецензэхэр ятхащ, Гъут 
Iэдэм и редакцэм щIэта япэ къыдэкIы-
гъуэр Быхъурэ Мухьэмэд, Гъут Iэдэм,         
Нало Заур, Табыщ Мурат сымэ ягъэ-
хьэзырри урысыбзэкIэ зэрадзэкIы жащ. 
ЕтIуанэ къыдэкIыгъуэм ит тхыгъэхэр зэ-
хэзыгъэувар, ахэр урысыбзэкIэ зэра-
дзэкIыу еIуэлIапхъэхэр хуэзытхыжар 
 Быхъурэ Мухьэмэд, Гъут Iэдэм, Гъут Лянэ 
сымэщ. 

Тхылъым и пэублэ псалъэм къызэры щы-
хэщ щи, адыгэ IуэрыIуатэм щыщу зэ-        
хуахьэсыжауэ хъумапIэм щIэлъхэмрэ 
къытрадзауэ щыIэхэмрэ я нэхъыфI ды-
дэхэр къыхащы пыкIащ ар зэхэзыгъэува-
хэм. Ахэр зэры щыгугъымкIэ, мыр тхылъ 
зыбжанэ хъунущ, лIэужьыгъуэкIэрэ зэхэ-
дзауэ, языныкъуэхэм деж зы IуэрыIуатэ 
лIэужьыгъуэм щыщхэр зы тхылъым деж 
къыщымынэу, том зыбжанэ хъууэ. 

Эпосымрэ нарт хъыбархэмрэ зэзыша- 
лIэм, ахэр зэуIуу, языныкъуэхэм и деж 
цIыхухэм яфIызэхэгъуащэу, къыщIагъэ сэ-
бэпым кIэщIу сыкъытеувыIэнут. «Эпос» 
псалъэм япэ дыдэу дигу къигъэкIыр нарт 
 хъыбарыжьхэмрэ пшыналъэхэмрэщ. Ахэр 
езы лъэпкъми лIыхъужь эпосым елэжь 
щIэныгъэлIхэми адыгэ IуэрыIуатэм уар-
дэу  къыхэщу,  лъэпкъым и хъугъуэфIы-
гъуэ нэхъ лъапIэ дыдэхэм ящыщ зыуэ 
къы зэралъытэр хэт и дежкIи наIуэщ. 
Эпосым и хабзэкIэ гъэпса хъыбарыр, 
 пшыналъэр пасэрей дуней еплъыкIэм и 
 лъабжьэ мифологием къыхэшыпсыкIащ, 
ахэр IуэрыIуэтэжу зезы хьахэм я фIэщ-
хъуныгъэкIэ гъэщIэрэщIэжащ. Абы къро-
кIуэ эпосым зи гугъу щащI къэхъугъэхэр 
пэжым и пIэу, абы пащIу щы тыныр. Ар 
къэплъытэмэ, гурыIуэгъуэ мэ хъур эпо-
сымрэ мифологие сюжетхэмрэ зэхэ шып-
сыхьауэ куэдрэ къыщIэкIуэм и щхьэусы-
гъуэр. 

ЦIыхубэм и фантазием къыхэкIа нарт 
 лIыхъужьхэм ятеухуа пшыналъэхэмрэ 
 хъыбархэмрэ Кавказым ис лъэпкъ зыб-
жанэм я IуэрыIуатэм щыщ пкъыгъуэщ, 
икIи ахэр шэсыпIэ мэхъур а лъэпкъхэр 
щэнхабзэрэ  гъузджэмрэ зэпащIэу къы-
зэрыгъуэгуры кIуам. 

Тхылъым ит тхыгъэхэр егупсысауэ, екIуу 
зэкIэлъыхьащ, мифыр зэрызекIуэ сюжет-
хэм екIуалIэхэмкIэ, нарт эпосым нэхъ къе-
гъэщIылIахэмкIэ къегъэжьауэ. Япэ итщ 
мэжусиитхьэ - «демиургхэм» (нэгъуэщIу 
жы пIэмэ, IэщIагъэ гуэрхэм - мафIэм, гъу-
кIэным, къэкIыгъэ зехьэным - я тепщэу 
къалъытэхэм) ехьэлIахэр. Iуэтэж щхьэхуэ-
хэр гуп зэрогъэхъур е лIыхъужь гуэрым 
ещIэкIауэ, е лъэхъэнэ хэхам теухуауэ. 
Языныкъуэхэм деж апхуэдэ Iэрамэм 
 зешэщIыр адэм деж къыщежьэу, къуэм 
теухуарэ къыпищэу, къуэ рылъхум ехьэлIаи 
къыщыгуэувэж къэхъуу. Абыхэм яужьу 
 къокIуэр мифологие лъабжьэр хьэкъыу 

Нарт хъыбархэмрэ
адыгэ эпосымрэ

щынэрылъагъу образыр зи  нэхъыщхьэ 
лIыхъужь нарт Сосрыкъуэ ехьэлIа хъы- 
бархэмрэ пшыналъэхэмрэ. КъыкIэлъы-
кIуэ тхылъым итыну хъыбархэмрэ 
 пшы налъэхэмрэ зэхьэлIауэ щытынур ти-
пологиекIэ а лIыхъужьым бгъэдэувэ пер-
сонажхэм ятеухуахэрщ. 

Тхылъым итщ илъэсищэм щIигъу ипэкIэ 
ятхыжахэри, иджы дыдэ къаIуэтэжахэри. 
КъэзыIуэтэжахэр къэбэрдейуи, шапсы-
гъыуи, бжьэдыгъууи, абазэхэуи, хъулъху-
гъэуи бзылъхугъэуи, ныбжькIэ жьыуи 
 щIалэуи, щIэныгъэ бгъэдэлъуи емыджа-
уи, хэкурысуи хэхэсуи щытынкIэ хъунущ, 
я гум ираубы дауэ къэIуэтэж хъыбарыр 
къыздрахамкIи нэ гъуэщI зыгуэрхэмкIи 
зэщхьэщыкIыжынущ. ЩIэныгъэм тету 
IуэрыIуатэ тхыгъэхэр къытедзэжыным и 
хабзэ мыкъутэм, зэгуэр ятхауэ щытам 
зыкIи хэмыIэбэжыным, тетащ мы тхылъыр 
зыгъэхьэзырахэр. «Дэ ди фIэщ мэхъу 
IуэрыIуатэ тектыр зэрыщытым нэхърэ  
нэхъ дахэ зыми зэрыхуэмыщIынури, пщIы-
ну яужь уихьэныр зэрыщыуагъэшхуэри. 
Тхы лъыр зэхэзылъхьахэм я гуащIэ къри-
кIуащ эпосым ехьэлIа тхыгъэ Iэрытхыу, 
фонограммэу, видеотхыгъэу щыIэу 
зылъэIэс псори къызэщIаугъуаеу, нэхъ 
щыпкъэ дыдэхэр къыхащыпыкIыныр,     
ахэр тедзэным хуэгъэхьэзырыныр, еIуэ-
лIапхъэ псори къызэгъэпэщыныр, нэ-
гъуэщI лъэпкъыу тхылъеджэ нэхъыбэм         
ди фIыр зыхащIэн щхьэкIэ урысыбзэкIэ 
зэдзэкIыжауэ адыгэбзэм щIыгъуныр, пса-
лъэ хэха гуэрхэм я мыхьэнэмрэ къэ-
кIуэкIэхэмрэ гъэнэхуэныр. <…> Къы зэ-
рытлъытэмкIэ, эпосыр IукIэ зезыхьа лъэп-
къым нэхърэ зы щIэныгъэлIи нэхъ Iэзэ-
къым, ауэ щыхъукIэ, дэ ди къалэныр 
лъэпкъым ихъумар зэ рыхуэхъума ды-     
дэм хуэдэу и  пащхьэ итлъхьэжыныращ», 
-  щатх пэублэ псалъэм тхылъыр зы-
гъэхьэзырахэм. 

Тхылъыр хуэгъэпсащ филологием, 
тхыдэм елэжь къэхутакIуэхэм, гуманитар 
щIэныгъэ зэзыгъэгъуэтыну зи мурад 
еджакIуэхэм, Урысейм ис лъэпкъхэм я 
IуэрыIуатэм, тхыдэм, литературэм дихьэх 
дэтхэнэ зыми.  

 ИСТЭПАН Залинэ.  

Хэкум и
хъумакIуэм и илъэс

Урысей Федерацэм и Пре-
зидент Путин Владимир 
Къэрал Советым и зэIущIэм 
щыжиIащ 2025 гъэр Хэкум 
и хъумакIуэм и илъэсу зэ-
ры щытынур. Апхуэдэу къэ-
рал УнафэщIым ягу къигъэ-
кIыжащ дызытехьэ илъэсым 
Хэку зауэшхуэм ТекIуэны-
гъэр къызэрыщахьрэ илъэс 
80 зэрырикъур зэрагъэ лъэ-
пIэнур.

«АБЫ ипкъ иткIэ, 2025 гъэр 
Хэкум и хъумакIуэхэм я 
 илъэсу дгъэувыну къыхы-
золъхьэ, нобэ екIуэкI дзэ    
Iуэху хэхам хэт ди лIыхъужь-
хэм я щIыхьыр икIи тхыдэ 
лъэхъэнэ зэхуэмыдэхэм щIы-
налъэм и щхьэхуитыныгъэм 
щIэ зэуа ди нэхъыжьхэм зэ-
рахьа лIыгъэмрэ хахуагъэмрэ 
я фэеплъыр дгъэлъапIэу», - 
жиIащ къэрал УнафэщIым.

Путин Владимир и унафэкIэ 
2008 гъэ лъандэрэ илъэ сы-
щIэр жылагъуэм гулъытэ зы-
хурагъэщIыну Iуэхугъуэхэм 
траухуэу къокIуэкI. Къапщ-
тэмэ, 2008 гъэр Унагъуэм и 
илъэсу ирагъэкIуэкIащ, мы 
гъэми, ар мыхьэнэшхуэ зэ-
тыпхъэ Iуэхуу зэрыщытым 
къыхэкIыу, абы къытрагъэзэ-
жащ. КъыкIэлъыкIуэхэр щIа-
лэгъуалэм, егъэджакIуэм, 
тхыдэм, щэнхабзэм, кином, 
экологием, щIэныгъэмрэ тех-
никэмрэ зегъэужьыным, Уры-
сейм щыпсэу лъэпкъхэм я 

щэнхабзэ щIэиным, нэ гъуэщI-
хэми ятеухуауэ екIуэкIащ.

Зыхъумэжыныгъэм 
гулъытэ

хуащIынущ

США-м и президентым 
лъэпкъ шынагъуэншагъэм-
кIэ и чэнджэщэгъу Салливан 
Джейк жиIащ къэралым и 
дзэ-промышленнэ комп лек-
сыр зыхуей хуэзэу зэфIэ-
гъэувэжыным иджыри зэ-
манышхуэ зэрытекIуэдэ- 
нур.

«СЭ мы къулыкъум сыщы-
пэ ры хьам гу лъыстащ  США-м 
и зыхъумэжыныгъэ-про мыш-
леннэ IэнатIэр хъарзынэу 
къы зэрытIэсхъам. Дэ къы-
щIэд гъэкIакъым Iэщэ лIэу-
жьыгъуэ зэхуэмыдэхэр, псы-
щIагърыкIуэ, дзэ Iуэхум хуэ-
щIа кхъухьхэр, ди къарур 
 зэ ры щIэдгъэбыдэну техно -
логиехэр зэхэдгъэувакъым. 
Iуэхур егъэфIэкIуэжыным гу-
гъуехь куэд пыщIауэ къы-
щIэкIащ. Иужьрей илъэсип-
лIым абы и лъэныкъуэкIэ 
 лэ жьыгъэ пыухыкIахэр едгъэ-
кIуэ кIащ, ауэ лъабжьэр 
дгъэ  быдэжыным иджыри зэ-
ман куэд текIуэдэнущ», - щы-
жиIащ абы CNN International 
телеканалым и нэтыным.

Апхуэдэу абы къыхигъэщащ 
Трамп Дональд и админи-
страцэм правительствэм и 
лэжьыгъэр егъэфIэкIуэнымрэ 
бюрократием пэщIэтынымкIэ 
къыщызэрагъэпэщыну Iэна-
тIэщIэм и унафэщIу ягъэувы-
ну хьэрычэтыщIэ Маск Илон-
рэ Рамасвами Вивекрэ къэра-
лым зыхъумэжыныгъэмкIэ и 
министерствэм гулъытэ щхьэ-
хуэ зэрыхуащIыпхъэр. 

Дыгъэгъазэм и 24,
гъубж

Урысейм и Дзэ щIыхьым и 
махуэщ

1839 гъэм къалъхуащ 
Уэсмэн пащтыхьыгъуэм и 
маршал, Кавказым и тхыдэм 
теухуа лэжьыгъэ куэд къыт-
резыгъэдза Бэрзэдж Зеки-
пэщэ.

1954 гъэм къалъхуащ техни-
кэ щIэныгъэхэмкIэ доктор, 
КъБКъМУ-м и профессор 
ЕхъулIэ Мартин.

1957 гъэм къалъхуащ эконо-
микэ щIэныгъэхэмкIэ доктор 
Къэзанш Хьэлимэт.

1958 гъэм къалъхуащ хьэ-
рычэтыщIэ, жылагъуэ лэжьа-
кIуэ Лъхукъуэщауэ Хьэбас.

1960 гъэм къалъхуащ сабий 
дохутыр, «Урысейм и дохутыр 
нэхъыфI» цIэ лъапIэр 2013 
гъэм зыхуагъэфэща Чым Ма-
динэ.

1975 гъэм къалъхуащ 
 КъБР-м щIыхь зиIэ и артист-
кэ КIэхумахуэ ФатIимэ.

Дунейм и
щытыкIэнур

«pogoda.yandex.ru» сайтым 
зэритымкIэ, республикэм 
уфауэ щыщытынущ.  Махуэм 
хуабэр градус 1 - 2, жэщым 
щIыIэр 1 градус щыхъунущ. 

Дыгъэгъазэм и 25,
бэрэжьей

1914 гъэм къалъхуащ Совет 
Союзым и ЛIыхъужь Къан-
къуэщ Ахьмэдхъан.

1919 гъэм къалъхуащ Совет 

Союзым и ЛIыхъужь Байсул-
танов Алим.

1919 гъэм къалъхуащ Совет 
Союзым и ЛIыхъужь Яхэгуауэ 
Михаил.

1923 гъэм къалъхуащ ком-
позитор, КъБАССР-м гъуаз-
джэхэмкIэ щIыхь зиIэ и 
лэжьакIуэ Балэ Мухьэдин.

1926 гъэм къалъхуащ сабий 
дохутыр цIэрыIуэ, медицинэ 
щIэныгъэхэмкIэ доктор, про-
фессор, Кубаным щIэныгъэм-
кIэ щIыхь зиIэ и лэжьакIуэ, 
Адыгэ Республикэм узынша-
гъэр хъумэнымкIэ щIыхь зиIэ 
и лэжьакIуэ Бжьахъуэ Чэрим.

1929 гъэм къалъхуащ уса-
кIуэ, литературэдж, критик, 
щIэныгъэлI Сокъур Мусэр-
бий.

1933 гъэм къалъхуащ тха-
кIуэ, журналист, «Ленин        
гъуэгу» газетым и къудамэм 
и унафэщIу илъэс куэдкIэ 
лэжьа Щхьэумэжь БетIал.

1935 гъэм къалъхуащ 
 СССР-м и Къэрал саугъэтыр 
зы хуагъэфэща, Совет Сою-
зым и Правительствэм и Уна-
фэщIым и япэ къуэдзэу щы-
та, Социалист Лэжьыгъэм и 
ЛIыхъужь Дэгужий Виталий.

1937 гъэм къалъхуащ адыгэ 
усакIуэ, тхакIуэ КIэщт Мухьэз.

Дунейм и
щытыкIэнур

   «pogoda.yandex.ru» сай-
тым зэритымкIэ, республикэм 
уфауэ щыщытынущ. Хуабэр 
махуэм 1 градус, жэщым гра-
дус 0 щыхъунущ.

«Хэкум и хъумакIуэхэр» къэрал фондым и 
къудамэу Къэбэрдей-Балъкъэрым щыIэр  УФ-м 
щыпэрытхэм яхэтщ дзэ Iуэху хэхам ныкъуэ-
дыкъуагъэ хэзыхахэм я тыншыпIэ щыпсэу 
унэхэм къащыхузэгъэпэщынымкIэ, зыхуей-
зыхуэфIхэмкIэ ядэIэпыкъунымкIэ.

ПСОМ хуэмыдэу гулъытэ хэха хуащI дэIэпы-
къуэ гъун шэу пэш кIуэцIхэм къыщызымы кIу-
хьыфхэм, щымыIэбэфхэм. Мы Iуэхум ехьэлIауэ 
лэжьыгъэшхуэ ирагъэкIуэкI фондым и IэщIа-
гъэлIхэм икIи дзэ Iуэху хахам и ветеранхэм, ны-
къуэдыкъуэ хъуахэм сыт и лъэныкъуэкIи зы-
щIагъакъуэ. Зэраубзыхуам ипкъ иткIэ псори 
зэхэту Iуэхугъуэ 83-кIэ абыхэм ядэIэпыкъунущ. 

Ветеранхэм я узыншагъэр зыхуэдэм елъытауэ 
пщэфIапIэхэр къыхузэрагъэпэщ я щхьэ Iуэху 
дэIэпыкъуэгъуншэу езыхэм дагъэкIыжыфын 
хуэдэу. Абыхэм хуэщIа унэлъащIэхэр: шэнтхэр, 
стIолхэр, хьэкъущыкъу, н.къ. зыдалъхьэхэр щIа-
гъэувэ. Иджырей технологием хыхьэу «унэ губ-
зыгъэ» системэхэри къагъэсэбэп. Псалъэм па-
пщIэ, абы и фIыгъэкIэ цIыхур и пIэм имыкIыу 
унэ кIуэцIым техникэу щIэту хъуар зы пульткIэ 
хуэгъэлэжьэнущ икIи къыхуэгъэсэбэпынущ. 

Абы нэмыщI, фондым унэ щIыхьэпIэм деж 
дэкIуеипIэ щхьэхуэхэр, бжэхэр къахузэри-
гъэпэщынущ. ЦIыхум и узыншагъэм елъытауэ 
абы хуэщIа гъуэлъыпIэхэр, хьэпшып дэлъ хьэ-
пIэхэр ягъэувынущ, зыгъэпскIыпIэхэм шэнт 
щхьэ хуэхэмрэ хьэлъэ къэзыIэт Iэмэпсымэхэмрэ 
щIагъэувэнущ.

Ныкъуэдыкъуагъэ зыбгъэдэлъхэм хуащI 
апхуэдэ гулъытэм и фIыгъэкIэ абыхэм тыншыпIэ 
зэрагъуэтынум, я псэукIэри зэрефIэкIуэнум шэч 
хэлъкъым.

ХЬЭЩЫКЪУЕЙ Олег. 

Дзэ Iуэху хэхам хэтахэм я
тыншыпIэ къызэрагъэпэщ

Къуажэхэм псэупIэ 
щаухуэн, къыщащэ хун е 
щыIэр зэIу зэ пэщ ира-
щIын папщIэ худэчых 
зыхэт ипотекэ кредиту 
ятхэм   я процент став-
кэр субсидие щIыным 
ехьэлIауэ Урысей Фе-
дерацэм и Правительст-
вэм лэжьыгъэ пыу хы-
кIахэр ирегъэкIуэкI 
икIи а Iуэ ху гъуэм тра-
гъэ  кIуэ дэну сом мелар-
ди 4,8-рэ бюджетым 
иджы ри мы гъэм къы -
хэкIынущ.

 
НЭГЪУЭЩIУ жыпIэмэ, 

худэчых зыхэт ипотекэ 
кредиткIэ къащэхуа псэу-
пIэхэм я уасэу зэгуры Iуэ-
ныгъэм къыщыгъэлъэ-
гъуам щIигъур банкым    
е ухуэныгъэр езыгъэ-
кIуэкI IуэхущIапIэм къэ-
ралым иретыж. Унафэм 
иджыблагъэ Iэ щIидзащ 
УФ-м и Правительствэм 
и УнафэщI Мишустин 
Ми хаил. 

Сом меларди 4,8-м 

Къуажэхэм
зрагъэужь

щыщу меларди 4,7-мкIэ 
худэчых зыхэт ипотекэ 
кредитхэр, ставкэр про-
центи 3-м нэхърэ нэ-
хъыбэ мыхъуу, ятыным 
пащэжынущ. Абы и фIы-
гъэкIэ, ипэкIэ ята кредит 
мини 140-м щIигъум я 
процент ставкэхэр 2024 
гъэм субсидие ящIынущ. 

«Абы мыхьэнэшхуэ 
иIэщ къуажэ щIыпIэхэм 
унэ къыщызыщэхуа е 
щызыухуа ди цIыхухэм, 
сабий зиIэ унагъуэхэм я 
дежкIэ», - щыжиIащ Ми-
шустин Михаил Правите-
льствэм и вице-пре-
мьерхэм дыгъэгъазэм и 
2-м ядригъэкIуэкIа зэIу-
щIэм. 

Фигу къэдгъэкIыжын-
щи, худэчых зыхэт ипо-
текэ кредитхэр 2020 
гъэм ятын щIадзащ. Абы 
Iэмал къует къуажэм унэ 
щыбухуэну, къатитхум 
нэхърэ мынэхъыбэу зэ-
тет унэм фэтэр щызы-
Iэрыбгъэхьэну е унэ 
хьэзыр къэпщэхуну. 

Сом мелуан 81,7-р ху-
ха хынущ нэхъ пасэу яхуа 
унэр зэIузэпэщ щIыным 
щхьэкIэ худэчых зыхэт 
ипотекэ кредитхэр, про-
центи 5-м нэхърэ нэ-
хъыбэ мыхъуу, субсидие 
щIыным. АбыкIэ цIы ху-
хэм я унэм уэздыгъэр, 
псыр, газыр щIашэ, 
бжьамийхэр, инженер 
коммуникацэхэр ираша-
лIэ, унащхьэхэр ира-
хъуэж, н.къ. иращIэ  хъу-
нущ. А программэри 
2020 гъэм щегъэжьауэ 
мэлажьэ.

Худэчых зыхэт мы ипо-
текэ кредитым щхьэкIэ 
УФ-м и Правительствэм 
сом меларди 6,8-рэ мы 
гъэм жэпуэгъуэм бюд-
жетым къыхигъэкIащ.

Къуажэ щIыпIэхэм 
щхьэ кIэ ят худэчых зыхэт 
ипотекэ кредитыр субси-
дие щIыныр «Къуажэхэм 
сыт и лъэныкъуэкIи зе-
гъэужьын» къэрал про-
граммэм хохьэ. 

ХЬЭЩОКЪУЭ Едыдж. 

УФ-м и еджапIэ нэхъыщхьэм 
щIыхь зиIэ и лэжьакIуэ,  КъБР-м 
щIэныгъэмкIэ щIыхь зиIэ и лэ-
жьакIуэ, филологие щIэныгъэ-
хэмкIэ доктор, КъБКъУ-м и про-
фессор, ЩIэныгъэхэмкIэ Дуней-
псо Адыгэ Академием и акаде-
мик, литературэр зэфIэувэным 
хэлъхьэныгъэ ин хуэзыщIа Iэ-
щIагъэлI щыпкъэ, адыгэ еджа-
гъэшхуэ ХьэкIуащэ Андрей Хьэ-
нащхъуэ и къуэр къызэралъху-
рэ мы махуэхэм илъэс 95-рэ 
ирокъу.

КРИТИК Iэзэ, литературэдж Iэ-
кIуэлъакIуэ, щIэныгъэлI цIэрыIуэ 
ХьэкIуащэ Андрей Тэрч щIына-
лъэм хыхьэ Арыкъ (Борыкъуей) 
къуажэм 1929 гъэм дыгъэгъазэм 
и 27-м къыщалъхуащ. 1948 - 1952 
гъэхэм ар щеджащ Ленинград   
дэт къэрал университетым и фи-
лологие факультетым. Налшык 
къигъэзэжа нэужь, Къэбэрдей ра-
диом щыIащ. 1953 гъэм Хьэ-
кIуащэм и щIэныгъэм щыхигъэ-
хъуащ Къэбэрдей къэрал педин-
ститутым и аспирантурэм икIи 
1955 гъэм ар ехъулIэныгъэкIэ 
 къиухащ. Адыгэ литературэм 
 къикIуа гъуэгуанэ купщIафIэм 
 епха къэхутэныгъэ хьэлэмэтхэр 
еш имыIэу зэман кIыхькIэ ири-
гъэкIуэкIащ ХьэкIуащэ Андрей. 
ЩIэныгъэ дунейм пщIэшхуэ 
щаIащ а къэхутэныгъэ къызэ ры-
мыкIуэхэр еджагъэшхуэм лъаб-
жьэ зыхуищIауэ щыта и кандидат, 
доктор диссертацэхэм.

1954 гъэм къыщыщIэдзауэ Хьэ-
кIуащэ Андрей щылэжьащ Къэ-
бэрдей-Балъкъэр къэрал уни-
верситетым. Ар щытащ Къэбэр-
дей-Балъкъэр пединститутым, 
иужькIэ университетым я егъэ-
джакIуэ нэхъыжьу. ПIалъэ зыб-
жанэкIэ (1961 - 1968, 1974 - 1976 
гъгъ.) лэжьащ КъБКъУ-м и фило-

ФэеплъЦIыху лъэужьыфIэт
логие факультетым и деканым     
и къуэдзэу, 1968 - 1973 гъгъ. 
 КъБКъУ-м адыгэбзэмрэ литера-
турэмкIэ и кафедрэм и доценту, 
иужькIэ кафедрэм и профессо- 
ру щытащ. ЖыпIэнурамэ, Анд- 
рей и цIэмрэ университетым къи-
кIуа  гъуэгуанэмрэ куэдкIэ зэ-
хьэлIащ, республикэм и еджапIэ 
нэхъыщ хьэм зыIэригъэхьа ехъу-
лIэ ны гъэфIхэм щIэныгъэлIым и 
фIыгъэшхуи хэлъщ.

ЩIэблэм щIэныгъэ куу егъэ-
гъуэтыным зэфIэкIыу, къарууэ 
иIэр ирихьэлIэу илъэс 60-м              
щIигъукIэ лэжьа а IэщIагъэлI 
гъуэ зэджэм иригъэджа студент-
хэм я бжыгъэр цIыху мин бжыгъэ 
мэхъу. Абыхэм къахэкIащ егъэ-
джакIуэ IэкIуэлъакIуэхэр, журна-
лист Iэзэхэр, щIэныгъэлI 
цIэрыIуэхэр, къэхутакIуэ гумыза-
гъэхэр, хэкупсэ нэсхэр. Дапщэщи 
нэрылъагъут а IэщIагъэлI щып-
къэм акъыл куу, гупсысэ шэщIа 
зэрыбгъэдэлъыр, лъэпкъ щIэны-
гъэм зиужьынымкIэ абы и 
къэхутэныгъэ лэжьыгъэхэм мы-
хьэнэшхуэ зэраIэр, и IэнатIэм 
 хуиIэ гудзакъэмрэ и Iуэху зехьэ-
кIэмрэ студент куэдым гъуэ гу гъэ-
лъагъуэ зэрахуэхъур. Ноби куэдым 
ящIэж абы и лекцэ куп щIафIэхэр, 
гъэщIэгъуэну ухуахэр, семинар 
хьэлэмэтхэр. Абыхэм ирихьэлIа 
дэтхэнэми ХьэкIуащэм и дерсхэм, 
шэч хэмылъу, къыхахащ акъы-
лыщIэрэ гупсысэщIэрэ. Егъэ-
джакIуэ, ущиякIуэ Iэзэм щIэны-
гъэм хуиIэ творческэ бгъэды-
хьэкIэр, гъащIэм зэреплъ щIыкIэр 
я щапхъэу, студенти щэхэр щIэ-
дэIуащ абы и лекцэхэм. ГъэщIэ-
гъуэныращи, зэи къэхъуа къым 
ХьэкIуащэм студентхэм я пщIэр 
щриудыха, яхуэмыфащэ щажриIа. 
Ар щIалэгъуалэм яхэтащ пщIэ 
яхуищIу, езым хэлъ гъэсэныгъэ 
дахэр, нэмысыр и нэIэм щIэтхэм 

зэрызыхалъхьэ-ным хущIэкъуу.
ЗэрыегъэджакIуэ Iэзэм хуэдэу 

икIи критик IэкIуэлъакIуэт Хьэ-
кIуащэ Андрей. Дэтхэнэ литера-
турэ тхыгъэри нэсу зыхэзыщIэ, ар 
лъэныкъуэ куэдкIэ зэпкърызы-
хыф, и купщIэр къэзыхутэф, тхы-
гъэм и щыщIэныгъэхэри авто рым 
и ехъулIэныгъэхэри зэ еплъы-
гъуэкIэ наIуэ къэзыщIыф IэщIа-
гъэлIт ар. Езым и гъащIэм щи-
гъэнэхъыщхьэхэм ящыщу щытащ 
адыгэ литературэм и классик Що-
джэнцIыкIу Алий и гъащIэмрэ и 
творчествэмрэ епха къэхутэны-
гъэхэр егъэкIуэкIыныр, а уса-
кIуэш хуэм теухуауэ цIыхухэр зы-
щымыгъуазэ, щIэныгъэм щымы-
гъэбелджыла Iуэхугъуэхэр наIуэ 
къищIу.

И къэхутэныгъэхэр зэрыт тхылъ 
куэд, тхыгъэ щхьэхуэхэу щэ бжы-
гъэхэр и къалэмыпэм къыпыкIащ 
ХьэкIуащэ Андрей. Апхуэдэхэм 
ящыщщ «ЩоджэнцIыкIу Алий и 
творчествэр» (1958), «Япэ адыгэ 
тхакIуэхэр» (1974), «Адыгэ узэ-
щIакIуэхэр» (1978), «Адыгэ лите-
ратурэм и тхыдэр» (1984), «Адыгэ 
усэ ухуэкIэр» (1998), «Псэм и 
джэр пэджэж. Литературэ-критикэ 
тхыгъэхэр» (2009), нэгъуэщIхэри. 
КъинэмыщIауэ, адыгэ литера-
турэр курыт школым зэрыщадж 
тхылъхэм, еджапIэ нэхъыщхьэхэм 
къыщагъэсэбэп литературэ посо-
биехэм, программэхэм я нэхъы-
бапIэр зи акъылрэ зэфIэкIрэ 
 къихьар ХьэкIуащэращ. Хэкупсэ 
нэсыр жыджэру хэтащ томитхуу 
зэхэт «Къэбэрдей-Балъкъэрым и 
зауэ щIыхьыр» тхылъышхуэр зы-
гъэхьэзырахэм. Ар жыджэру ядэ-
лажьэрт ди республикэм къы-
щыдэкI журналхэми газетхэми.

Андрей цIыхугъэ лъагэ, 
зэхэщIыкI куу зиIэ, зи гуапагъэр 
куэдым ялъэIэс цIыхут. «Адыгэ 
псалъэ» газетым и ныбжьэгъу 

пэжыр, щIэджыкIакIуэ набдзэ-
губдзаплъэр щIэх-щIэхыурэ 
къэпсалъэрт редакцэм, чэнджэщ 
щхьэпэхэр, еплъыкIэ хьэлэмэтхэр 
къыдихьэлIэу. Сыт хуэдэ IуэхукIэ 
ди щхьэ етхьэлIэми, лъэкIымкIэ 
щIэгъэкъуэн къызэрытхуэхъунум 
зэрыхуэхьэзырым шэчи къытет-
хьэртэкъым хэкупсэ нэсу зи ду-
нейр зыхьа цIыху щыпкъэм.

Зи гупсысэри IуэхущIафIэхэри 
щалъхуа адыгэ хэкум, къэралым 
яфI къызэрыкIын лэжьыгъэхэр 
зэфIэхыным, лъэпкъ щIэныгъэм 
зегъэужьыным хуэгъэпсауэ ду-
нейм тета ХьэкIуащэ Андрей 
 Хьэнащхъуэ и къуэм и фэеплъыр 
куэдрэ ди гум илъынущ. Респуб-
ликэм и тхыдэм лъэужь нэху 
къыщызыгъэна а еджагъэшхуэм 
и ужьыр махуэ тхурехъу псоми:  и 
унагъуэм исхэми, къыдэлэжьахэ-
ми, и ныбжьэгъухэми, иригъэджа 
цIыху минхэми. 

ТАМБИЙ Линэ.

Дыгъэгъазэм и 27-м къэралым щагъэлъапIэ Къе-
гъэлакIуэм и махуэр. Абы теухуа Iуэху гуапэхэр щра-
гъэкIуэкI Урысейм и МЧС-м и управленэу КъБР-м щыIэм, 
я лэ жьакIуэхэр, ветеранхэр ягъэгушхуэу. 

ИПЭЖЫПIЭКIЭ, къегъэлакIуэр IэщIагъэ къудейкъым,       
ар псэм щыщу, а лэжьыгъэ мытыншым укъыхуигъэ-             
щIауэ щытын хуейщ. Апхуэдэ IэщIагъэм тегушхуэхэр 
 гъащIэм ипсыхьа, лIыгъэ зыхэлъ, шынагъуэм ерыщу 
пэщIэувэф цIыхухэрщ. Зи гугъу фхуэтщIынур Урысей                 
МЧС-м и Управленэу республикэм щыIэм и лэжьакIуэ 
пэрытхэм ящыщ, мафIэс-къегъэлакIуэ частым мафIэ-   
сыр гъэункIыфIыным хуэщIа и машинэхэр зегъэкIуэным-
кIэ и инструктор нэхъыжь ШэджыхьэщIэ Беслъэнщ. 

Псынабэ къуажэм щыщ щIалэм 2001 гъэм Мэзкуу къы-
щиухащ гуманитар институтыр. Урысейм и МЧС-м и Iэна-
тIэм 2009 гъэ лъандэрэ щолажьэ. 

Хъыбар къызэрыIэрыхьэу, ШэджыхьэщIэм плъыр къэ-
рэгъулыр негъэс мафIэс къыщыхъуа щIыпIэм. Абы куэд-
кIэ елъытащ гупыр псынщIэу къызэщIэIэтэныр. Аращ 
 жэуап зыхьыр мафIэсгъэункIыфIхэр щIыпIэм икIэщIыпIэ-
кIэ нэгъэсынымкIэ, сыт и лъэныкъуэкIи лэжьыгъэр къы-
зэгъэпэщынымкIэ. И IэщIагъэм зэрыхуэIэижьым и фIы-
щIэкIэ ар зэрылажьэрэ зы аварие къигъэхъуакъым. Плъыр 
къэрэгъулым псынщIэу мафIэсхэм гулъытэ хуещI. 
ИпэжыпIэкIэ, абы и лэжьыгъэм къегъэув къа рууфIэу 
щытыным и мызакъуэу, къызэрымыкIуэ щытыкIэхэм 
псынщIэу къызэрикIын Iэмалхэри къэгъуэтыфыныр. 

2022 гъэм ШэджыхьэщIэр Белгород областым ягъэ кIуауэ 
щытащ. И лэжьэгъухэм ящIыгъуу ар мызэ-мытIэу хэтащ 
мафIэсхэр гъэункIыфIыным. 

- Бийм топышэхэр къиутIыпщынкIэ зэрыхъунум щхьэкIи 
къэдмыгъанэжу дэ дыкIуащ мафIэсхэр дгъэункIыфIын па-
пщIэ, - игу къегъэкIыж Беслъэн. 

Абы лэжьыгъэм щызыIэригъэхьа ехъулIэныгъэ лъагэ- 
хэм унэсыфын папщIэ гугъуехьхэм ерыщу упэщIэтыфу, 
IэщIагъэм фIыуэ хэпщIыкIыу, гупым удекIуэкIыфу щытын 
хуейщ. ШэджыхьэщIэм фIыуэ хещIыкI мафIэсгъэункIыфI 
техникэм. Ар къыдэлажьэхэм къызэрацIыхур фIы и лъэ-
ныкъуэкIэщ, жэуаплыныгъэ, хабзэрэ цIыхугъэрэ зыхэлъ-
щи. 

ШэджыхьэщIэ Беслъэн унагъуэ дахэщ. И щхьэгъусэ 
 Ренатэрэ абырэ зэдапI сабиищ: Имран, СулътIан, Ирианэ. 
И къуэхэм я мурадщ и адэм и лъагъуэм ирикIуэну. И бын-
хэм щапхъэ яхуэхъу Беслъэн гъащIэ узыншэм и телъхьэщ, 
зэман щиIэм футбол джэгуну фIэфIщ. 

Къыхэдгъэщынщи, и къалэнхэр хьэлэлу зэригъэзащIэм 
папщIэ абы дамыгъэ лъапIэхэр къыхуагъэфэщащ.

Ди гуапэщ дэтхэнэри фIыгъуэкIэ зыпэплъэ, къедгъэбла-
гъэ илъэсыщIэм Беслъэн ехъулIэныгъэщIэхэр зыIэри-
гъэхьэну, зыхуэпабгъэ и гурылъхэр къехъулIэну, и лэжьы-
гъэм гулъытэ лъагэ игъуэтыну.

Зыгъэхьэзырар
УАРДЭ Жантинэщ.

Зи къалэным 
хуэпэжщ Беслъэн



Ислъамым
и нур

№154 (24.748) 2024  ГЪЭМ  ДЫГЪЭГЪАЗЭМ  И  24 3

ПлIанэпэр зыгъэхьэзырар
ЧЭРИМ Марианнэщ

ЩIышылэм и нэмэз
 щIыгъуэхэр Фи  лъэIукIэ

Къэбэрдей-Балъкъэрым и Муслъымэнхэм я IуэхущIапIэм къыдитащ.

Ахъшэ-
мыр

ЖасырМахуэхэр Пщэдджы-
жьыр

Дыгъэр
къыщы-
щIэкIыр

06.08
06.08 
06.08 
06.08 
06.08 
06.08 
06.08 
06.08 
06.07 
06.07 
06.07 
06.06 
06.06 
06.06 
06.05 
06.05 
06.04 
06.03 
06.03 
06.02 
06.01 
06.01 
06.00 
05.59 
05.58 
05.57 
05.57 
05.56 
05.55 
05.54 
05.53 

Шэджа-
гъуэр

12.20
12.20 
12.20 
12.21 
12.21 
12.22 
12.22 
12.23 
12.23 
12.24 
12.24 
12.24 
12.25 
12.25 
12.25 
12.26 
12.26 
12.26 
12.26 
12.27 
12.27 
12.28 
12.28 
12.28 
12.28 
12.29 
12.29 
12.29 
12.29 
12.29 
12.29 

07.38
07.38 
07.38 
07.38 
07.38 
07.38 
07.38 
07.38 
07.37 
07.37 
07.37 
07.36 
07.36 
07.36 
07.35 
07.35 
07.34 
07.33 
07.33 
07.32 
07.31 
07.31 
07.30 
07.29 
07.28 
07.27 
07.27 
07.26 
07.25 
07.24 
07.23

Ичын-
дыр

14.31
14.32 
14.32 
14.33 
14.34 
14.35 
14.36 
14.37 
14.38 
14.39 
14.40 
14.41 
14.42 
14.43 
14.44 
14.45 
14.46 
14.47 
14.48 
14.49 
14.50 
14.52 
14.53 
14.54 
14.55 
14.56 
14.57 
14.58 
14.59 
15.01 
15.02 

16.42
16.44 
16.45 
16.46 
16.47 
16.48 
16.49 
16.50 
16.51 
16.52 
16.53 
16.54 
16.56 
16.57 
16.58 
16.59 
17.00 
17.02 
17.02 
17.04 
17.06 
17.07 
17.08 
17.09 
17.11 
17.12 
17.13 
17.15 
17.16 
17.17 
17.19 

1, бэрэжьей
2, махуэку
3, мэрем
4, щэбэт
5, тхьэмахуэ
6, блыщхьэ
7, гъубж
8, бэрэжьей
9, махуэку
10, мэрем
11, щэбэт
12, тхьэмахуэ
13, блыщхьэ
14, гъубж
15, бэрэжьей
16, махуэку
17, мэрем
18, щэбэт
19, тхьэмахуэ
20, блыщхьэ
21, гъубж
22, бэрэжьей
23, махуэку
24, мэрем
25, щэбэт
26, тхьэмахуэ
27, блыщхьэ
28, гъубж
29, бэрэжьей
30, махуэку
31, мэрем

18.22
18.24 
18.25 
18.26 
18.27 
18.28 
18.29 
18.30 
18.31 
18.32 
18.33 
18.34 
18.36 
18.37 
18.38 
18.39 
18.40 
18.42 
18.42 
18.44 
18.46 
18.47 
18.48 
18.49 
18.51 
18.52 
18.53 
18.55 
18.56 
18.57 
18.59 

Шэджэм ЕтIуанэм и Iимам 
ХъуэкIуэн Арсен и хъутI бэ-
хэм я зыр теухуат КъурIэным 
сурэ псо зыхухаха Лэкъумэн 
щэджащэм. Iущыгъэм и да-
мыгъэ хъуа а цIыхушхуэр 
нэхъ лейуэ къыщIыхагъэща 
щхьэусыгъуэм деж къы щы-
щIидзат Iимамым и псалъэр. 
Абы и хъыбарым зедгъэ-      
убгъу щIыкIэу, нобэрей къы-
дэкIыгъуэр зэрыщыту а лIы 
махуэм тедухуащ. 

Хэт хъуну
Лэкъумэн?

«АФРИКЭМ и курыкупсэм 
зы щIалэ цIыкIу къыщалъ-
хуауэ щытащ. Езыр фIыцIаб-
зэу, и пэр тепIытIауэ, и 
щхьэцхэр утIэ  рэзауэ, и лъэгу-
хэр пIащIабзэу. Хэт ищIэнт а 
щIалэ цIы кIум Алыхьыр фIы-
гъуэкIэ къы хуэупсэу, «хьик-
мэт», Iу щы гъэ къыбгъэди-
лъхьэну, и цIэкIэ сурэ псо 
 къригъэхыну, фIыуэ илъэгъуа 
и пщылIхэр Къемэт Махуэр 
къэсыху къеджэн хуэдэу?! Ар 
хэт жыпIэу ущIэупщIэмэ, Лэ-
къумэн Хьэ ким е Лэкъумэн 
Iущ жыхуаIэращ. Нобэ 
дытепсэлъыхьынщ а сурэм 
хэт Iэятхэм. 

Лэкъумэн и къуэпсыр Алы-
хьым и нэфI зыщыхуа Иб рэ-
хьим лъапIэм и лъэпкъ жы-
гым, абы и адэ Iэзэр деж йо-
кIуэ лIэж. КъурIэн лъапIэм 
абы теухуауэ жеIэ: «Дэ Лэкъу-
мэн Iущыгъэ бгъэдэтлъхьауэ 
щы тащ нэхъапэм. Ар бгъэ-
дэтлъ хьэри, «Алыхьым фIы-
щIэ хуэщI» жетIащ. Хэт Алы-
хьым фIыщIэ хуищIми, ап-
хуэдэу щIищIэжыр и щхьэрщ. 
ФIыщIэ ищIыну хэт и щхьэ 
иримыпэсу щытми, Алыхьыр 
абы и фIыщIэм хуэныкъуэ-
къым». 

Лэкъумэн куэдрэ псэуащ 
икIи илъэс куэдкIэ пщы лIы-
пIэм итащ. «Сэ гъащIэшхуэ 
къэзгъэщIащ, бегъымбар 
куэдым сраIуэхутхьэбзэщIащ. 
Абыхэм жаIахэм ящыщу нэ-

Лэкъумэн лъапIэм и ущиехэр
хъыбэу зыхэслъхьахэр мыхэ-
ращ», - жиIэри, чэнджэщий 
захригъэхауэ щытащ цIыхухэм 
Лэкъумэн. Абыхэм ящыщщ: 

- Нэмэзым утету щытмэ, уи 
гур хъумэ. 

- УщышхэкIэ, уи кIуэцIым 
ехым кIэлъыплъ. 

- НэгъуэщIым и унэ ущIэсу 
щытмэ, уи нэхэм къыумы-
гъэжыхь. 

- ЦIыхум уащыхэтым и деж, 
уи бзэгум кIэлъыплъ. 

А плIым уакъыфIэкIмэ, «мы 
тIур уигу игъэлъ, мыдрей тIур 
зыщыгъэгъупщэ» зыхужиIа 
чэнджэщхэу Лэкъумэн къы зэ-
ри нэкIахэри тхыдэм щы цIэ-
ры Iуэщ. Зэи зыщумыгъэгъуп-
щэну IуэхугъуитIыр Алы хьым-
рэ лIэныгъэмрэщ. Зыщыгъэ-
гъупщэн хуеитIыр: цIыхухэм 
фIыуэ яхуэпщIамрэ езыхэм 
Iейуэ къуащIамрэ. 

Лэкъумэн езыр бегъымбару 
щы такъым. Ауэ акъылышхуэ 
бгъэдэлъу, езыр жьэнахуэу, 
сы тым дежи пэжым тету ап-
хуэ дэт. Ар икIи и Iуэху пэ ры-
тыкIэт. И гупсысэкIи пэжым 
зэ рытемыкIым, Алыхьыр фIы-
уэ зэрилъагъумрэ зэры хуэ жы-
Iэ щIэмрэ къыхэкIыу, Iущы-
гъэкIэ къыхуэупсауэ щытащ. 
Iимам Гъэзалий жеIэ: «ЦIыхум 
мы дунейм щIэныгъэу щы-
зекIуэр къищIауэ, ауэ къэзы-
гъэщIа Алыхьыр къимыцIы-
хуауэ щытмэ, апхуэдэм щхьэ-
кIэ ар цIыху Iущщ, губзыгъэщ 
жыпIэну хуэфащэкъым». 

Iущыгъэр
къыздикIыр

ЩIЭНЫГЪЭЛIХЭМ зэры-
жаIэмкIэ, Iущыгъэр уэ езым 
зы хэплъ  хьэжыфын гуэру 
щыт къым, Алыхьыр зыхуэуп-
сэм ириту фIэкIа. Бегъымбар 
лъа пIэу щэлатымрэ сэла-
мымрэ зэ  хам и псалъэхэми 
къыхощ ар: «Сэ КъурIэнымрэ 
абы хуэ дэ гуэррэ къызатащ». 
Тхылъ лъапIэми ардыдэр 
Алыхьталэм щыжеIэ: «Алы-
хьым и ЛIы кIуэм цIыху хэр 

 КъурIэным къыхуреджэ икIи 
Iущыгъэм хуеузэщI». 

Аращи, Iущыгъэр Алыхьта-
лэм къыббгъэдимылъхьэмэ, 
уэ езым зыхэплъхьэжыфыну 
щыт Iуэхугъуэкъым. «Абы зы-
хуейм Iущыгъэр бгъэделъхьэ, 
Iущыгъэр зратам фIыгъуэш хуэ 
къылъысащ», - жеIэ Къу р -
Iэным. ЦIыхум и Iэпкълъэп-
къыр зыгуэр ишхынымрэ ири-
фынымрэ зэрыхуэныкъуэм 
хуэдэ дыдэу, игури и акъылри 
щIэныгъэмрэ Iущыгъэмрэ 
хуэныкъуэу къигъэщIащ. 
Алыхьыр арэзы зыхуэхъун 
Алий жиIэрейт: «Мы фигухэм 
зевгъэгъэпсэху, щIэныгъэ 
гуэррэ Iущыгъэ гуэррэ къа-
хуэвгъуэт, сыту жыпIэмэ, 
Iэпкъ лъэпкъыр зэрешым хуэ-
дэ дыдэу, гури йозэш. Гум зе-
зыгъэгъэпсэхур Iущыгъэрщ». 

Бегъымбар лъапIэу щэла-
тым рэ сэламымрэ зэхами жи-
Iауэ къаIуэтэжхэм ящыщщ: 
«Хэт и гум мы дунеягъэр 
къри хыу щытми (абы зыдри-
мыгъэхьэхмэ) Алыхьталэм 
абы Iущыгъэ кърилъхьэнщ, 
абы иужькIэ а Iущыгъэр и 
бзэм къыпилъхьэнщ, мы ду-
неи жьым и дагъуэхэмрэ и 
мы  хъумыщIагъэхэмрэ и нэкIэ 
илъагъуу ищIынщ, езым и 
щыщIэныгъэхэри зыхригъэ-
щIэжынщ. Фи къуэш гуэ рым 
мы дунейм и щIыб хуигъэ зауэ 
флъагъумэ, абы гъунэгъу 
зыхуэфщI, сыту жыпIэмэ, ап-
хуэдэ цIыхум Iущыгъэ къыб-
гъэдэкIыу зэхэфхынущ». 

«Дэнэ Iущыгъэр къыщы-
кIыр, дэнэ ар щыхасэр», - жа-
Iэри, Хьисэ лъапIэм и щэхьа-
бэхэр къеупщIат зэгуэрым. 
Езыр упщIэм упщIэкIэ пэджэ-
жащ: «Жылэр дэнэ щыхэф-
сэр?» «ЩIыращ», - жаIащ. 
«Iу щыгъэри апхуэдэ дыдэу 
Алыхьталэм цIыхум и гум 
къыхисэу аращ». 

Лэкъумэн Хьэким Iущыгъэр 
къызэрыбгъэдалъхьа щIыкIэм 
и гугъу пщIымэ, махуэ гуэрым 
ар жейуэ щылъу, пщIыхьэпIэ 
елъагъу, зыгуэрым мыпхуэдэу 
къыжриIэ хуэдэу: «Алыхьта-

лэм мы щIым и тепщэ уищIы-
нущ: цIыхухэм я Iуэхур зэхэб-
гъэкIыу, пэжым къыхуебджэу. 
Арати, Лэкъумэн а макъым 
жэуап иритащ: «Алыхьталэм 
сы хэдэну хуит сищIмэ, зыщ-
хьэ щысхыныр нэхъ къызощтэ. 
Ауэ Алыхьталэм ар и унафэмэ, 
додаIуэ икIи дыхуэжыIэщIэщ. 
Ар си пщэ къыдилъхьэмэ, си 
закъуэу сыкъызэримыгъэнэ-
нури сызэримыгъэгъуэщэну-
ри сощIэ». Ар мелыIычхэм 
щы зэхахым, ягъэщIэгъуащ. 
«Сыт апхуэдэу щIыжыпIэр?» 
- жаIэри еупщIати, къажриIэ-
жащ: «Пэжымрэ захуэмрэ зэ-
хигъэкIыну зи пщэ далъхьа-
хэм ящыщу къелар мащIэ 
дыдэщ. Я нэхъыбэр щыуащ, 
дэхуэхащ икIи жэнэт гъуэгур 
яфIэкIуэдащ». Ари ягъэщIэ-
гъуащ мелыIычхэм, абы иужь-
кIэ апхуэдэ дыдэу жейуэ щы-
лъу, хьикмэтыр и гум къралъ-
хьащ. Алыхьталэр фIыуэ зэ-
рилъагъур, абы пщIэ хуищIу, 
абыкIэ фIэщхъуныгъэ нэс зэ-
риIэм къыхэкIыу, Iущыгъэм 
хуэдэ фIыгъуэкIэ къыхуэуп-
сащ. 

Iущыгъэм хэкIыжам 
и хъыбар

ХЬЭРЫПХЭМ ящIэрт бе-
гъымбар къызэрыкIуэнур. А 
лъэп къым щыщхэр жьэ рыIэ-
зэу апхуэдэхэт, жьакIуэхэм 
нэхъ къахэщри Iумэй ибн Iэ-
би Щилътэ жыхуаIэрат. Я 
лъэп къым бегъымбар къы-
зэрыхэкIынур зэхиха нэужь, 
Iумэй ар зы хуигъэ фэщэжу, 
хущIэкъун щIи  дзат, дахэу 
зэрып сэ лъэ фыр, цIыхухэр 
къызэрыдихьэхыфыр и на-
пщIэм телъу. АрщхьэкIэ Лэ-
къумэн ещхьу жейуэ щылъу, 
абыи пщIы хьэ пIэ илъэгъуащ. 
И жьэм деж бзу цIыкIу къы-
тетIысхьэри, зы гуэр къыжьэ-
дилъхьа хуэ дэу. Абы иужь-
кIэ Iумэй къэушри, а и жьа-
кIуагъри, и губзыгъагъэри, 
бгъэ дэ лъа псори Алыхьым 
щхьэщихыжауэ щытащ, 
зыри имыщIэжу къэтэ-
джыжащ. Щхьэу сыгъуэр сыт 
жы  пIэмэ, ар Алы  хьталэм зэ-
ры   щы мы гугъам, Абы пщIэ 
зэрыхуимыщIам, фIэщ-
хъуныгъэ зэрыбгъэдэмы-
лъам щхьэ кIэ тезыр къыт-
рилъ хьауэ арат. 

Бегъымбар лъапIэу щэла-
тымрэ сэламымрэ зэхам и 
псалъэхэм ящыщщ: «Iэлхьэм-
дулиллахь» жыпIэныр фIыщIэ 
щIыным я щхьэ дыдэщ. Хэт 
Алыхьталэм шыкур хуимыщI-
ми, фIыщIэ хуимыщIауэ 
аращ». Iущыгъэу щыIэм я 
щхьэ  ри Алыхьым фIыщIэ хуэ-
щIынырщ, япэрауэ. Абы 
иужькIэ Алыхьым ущы шы-
нэныр, уфIэлIыкIыу ущы ты-
ныр, адэкIэ къалэн къыпщи-
щIахэр бгъэзащIэу, жыIэщIэ 
ухуэхъуныр. Аращ а псор зы-
хэлъа Лэкъумэни и Iущыгъэр 
къызэрилэжьар. 

Iущыгъэр зыгуэркIэ бе-
гъымбарыгъэми пхуегъэпщэ-
нущ. «Сэ бегъымбар сыхъуну 
сыхуейщ», - жыпIэкIэ бегъым-
бар узэрымыхъуфыным хуэдэ 
дыдэу, «Сэ цIыху Iущ сыхъу-
ну сыхуейщ» жыпIэкIи, ухъу-
фынукъым. Алыхьталэм зы-
хуейм бегъымбарыгъэ зэрыб-
гъэдилъхьэм хуэдэ дыдэу, 
зыхуейм Iущыгъэ бгъэди-
лъхьэу аращ». 

Си Iуэху 
зыхэмылъым 
сыхэIэбакъым

Зэгуэрым Лэкъумэн цIы ху-
хэр къепщIауэ зэхэтт. Ар 
журт гуэрым къилъагъури 
ябгъэ дыхьащ. «Сыт мыбдеж 
къы щыхъуар?» - жиIэу щы-
щIэуп щIэм, «Лэкъумэн 
едаIуэу аращ» къыжраIащ. 
Езыри  кIуэцI рыкIщ,   цIыхухэм 
яхы хьэ ри, Лэкъумэн нэхъ 
пасэм илъэгъуауэ зэрыщы-
тар къи щIэжри къицIы ху-
жащ. «Уа Лэкъумэн! Уэракъэ 
мып хуэдэ зэманым, мып-
хуэдэ щIыпIэм, мып хуэ дэм и 
мэлхэр зыгъэхъу и пщылIу 
щы тар?» - жи Iэ ри еупщIащ. 
«Сэращ», - къри тащ жэуап. 
«НтIэ, дауэ мып хуэдэ увы-
пIэм узэрынэсар?» - жиIэу 
щеупщIым, жэуап къритащ: 
«СыщыпсалъэкIэ пэж фIэ- 
кIа жысIакъым. Дзыхь 
 къыс хуащIам сепцIыжа-
къым. Си Iуэху зыхэ мы лъым 
зэи сыхэ Iэбакъым». 

ПцIымрэ
пэжымрэ

Лэкъумэн нэхърэ нэхъ 
пщылI Iэсэрэ жыIэщIэрэ иIэ-
тэ къым ар зейм. Зэгуэрым 
уна фэщIым Лэкъумэн адрей 
пщылIхэм я гъусэу хадэм 
пхъэщхьэмыщхьэ къихьыну 
игъэкIуащ. Псоми я Iыхьэр 
яIыгъыу къыщагъэзэжым, 
 кърахьэжьа пхъэщ хьэ мыщ-
хьэхэр яIэщIэшхыхьащ. 
Лэкъу мэн пцIы тралъхьэри, 
псори абы ишха хуэдэу 
унафэщIым жраIащ. Ар зи 
жагъуэ хъуа Лэкъумэн уна фэ-
щIым чэнджэщ иритащ псо-
ри псы пщтыр иригъэфэну. 
Уна фэщIыр арэзы хъури, 
пщылI псори псы пщтыр ири-
гъэ фащ, арати, псоми яшха 
пхъэщхьэмыщхьэхэр къажьы-
жащ, Лэкъумэн нэмыщI. Ап-
хуэдэу унафэщIым Лэкъумэн 
зэрыцIыху пэжыр къищIащ, 
дзыхь зыхуэпщI мыхъуну и 
пщылIхэри къицIыхуащ.

 
IэфIымрэ

дыджымрэ

ЗЭГУЭРЫМ Лэкъумэн зей 
тхьэмадэм унафэ къы хуи-
щIащ мэл иукIыу, абы нэхъ 
IэфI дыдэу хэлъ IыхьитIыр 
хуи хьыну. Лэкъумэн уна фэ-
щIым бзэгумрэ гумрэ хуи-
хьащ, мы тIум нэхърэ нэхъ 
IэфI щыIэкъым жиIэри. ЕтIуа-
нэ гъуэгу унафэщIым мэ лы-
лым нэхъ дыджу хэлъ Iыхьи-
тIыр къыхуихьыну унафэ къы-
хуищIащ. Лэкъумэн аргуэрым 
бзэгумрэ гумрэ хуихьащ. 
 «Дауэ а Iыхьэ дыдэхэр нэхъ 
IэфIу икIи нэхъ дыджу къызэ-
ры щIэкIынкIи хъунур?» - игъэ-
щIагъуэу щIэупщIащ тхьэ-
мадэр. «А тIур фIымэ, абы-
хэм нэхърэ нэхъыфI щыIэ-
къым. А тIур дыджмэ, нэхъ 
Iеи бгъуэтынукъым», - иритащ 
жэуап Лэкъумэн. 

ЧэнджэщыфIхэр

- ТХЬЭШЫНАГЪЭ зэвгъэ-
кIуэкI [хьэпшыпым и пIэкIэ], 
итIанэ зэи фыхилъэфэну-
къым. ФымыщэIауи хэхъуэ 
фи Iэнущ. 

- ДыуэщIхэм фыкIуэ, лIэны-
гъэр фщыгъупщэнкъым. 

- Нысашэ кIуэнкIэ фы-
мыерыщ, дунеягъэм фимыт-
хьэкъун щхьэкIэ. 

- Пщэдджыжьым адакъэр 
Iуэуэ зэхэфхмэ, фыкъэтэдж, 
абы нэхърэ нэхъ хуэмыхуу 
фы  щымыт.

- Тобэр пщэдейм фымыгъэ-
Iэпхъуэ, лIэныгъэр къыф кIэ-
лъысмэ, зэман къыфхуэнэжы-
нукъым. 

- ЩIэныгъэлI зэхуэсхэм фы-
кIуэ, цIыху Iущхэм федэIуэн 
Iэмалыр зыIэщIэвмыгъэкI, 
сыту жыпIэмэ, Iущыгъэм и 
нурым гум псэ къыхелъхьэж, 
щIы гъущIар уэшхым къызэри-
гъэпсэужым хуэдэу. 

- ЗэвгъэщIар хьэлу зыхэв-
мылъ хьауэ, нэгъуэщI къэф-
щIэ ным фыхущIэмыкъу. 

- Дунеягъэр цIыху куэд зы-
щIилъэфа хыщ. Фыкъелыну 
фыхуеймэ, тхьэшынагъэ зы-
хэфлъхьэ. 

- Алыхьыр ягу къагъэкIыжы-
ну цIыхухэр зэхуэсауэ флъа-
гъумэ, фабгъэдэмыкIыж, фа-
хыхьэ, Алыхьышхуэм и нэ-
фIым щыщу фэри фи Iыхьэр 
къыф лъысын папщIэ. Алы-
хьыр зыщыгъупща гупым фа-
хэмыхьэ, армыхъумэ фи 
щIэныгъэншагъэр бэгъуэнщи, 
фигухэр быдэ хъунщ, а           
цIы ху хэм нэлатыр къатехуэ-
мэ, фэ ри абы фыIэщIэкIыну-
къым. 

- Фи ерыскъыр Алыхьым 
фIэ  лIыкIхэм фIэкIа яIуре-
мыхуэ. Iуэху къыдэфхамэ, дин 
щIэныгъэлIхэм фечэнджэщ. 
«Ялыхь, къысхуэгъэгъу», - 
псалъэхэм фи бзэгухэр евгъа-
сэ. 

- Мы дунейм хьэлъэу къы-
щезмылъэфэкIа къэнакъым, 
гъущIи мыви яхэтуи, гъунэгъу 
Iейм нэхърэ нэхъ шэчыгъуей 
срихьэлIакъым. Мы дунейм и 
дыджым щыщу сIумыхуа къэ-
накъыми, факъырагъым нэ-
хърэ нэхъ егъэхыгъуей зыхэс-
щIакъым. 

- Iущыгъэм тхьэмыщкIэр 
пащ тыхьхэм ябгъурегъэ тIыс-
хьэ. 

- Уи гур гъуэщамэ, цIыхухэм 
пщIэ зыхуебгъэщIын щхьэкIэ 
Алыхьым ущышынэу фэ 
зытумыгъауэ.

ХьиджрэмкIэ илъэсыщIэм и 
япэ мазэу къалъытэр Мухьэр-
рэмырщ. 2024 гъэм ар зыхуэ-
зар бадзэуэгъуэм и 7-рщи, 
иджыпсту ХьиджрэмкIэ 1446 
гъэм дитщ. ЩIышылэм и 1-м 
Рэджэб мазэ лъапIэм щIе-
дзэ, абы Шэхьбаныр къы кIэ-
лъы кIуэнущ. Рэмэдан мазэр 
а тIум я ужьым итщ. 

Рэджэб: щIышылэм и 1 - 
30;

Муслъымэн махуэгъэпс-2025

Къэхъун дэт 2-нэ курыт 
еджапIэ №2-м Iуэху дахэ 
ще кIуэкIащ. Къэбэрдей- 
Балъкъэрым и цIыхубэ уса-
кIуэ ХьэхъупащIэ Амыр-
хъан и фэеплъу къызэрагъэ-
пэщащ пэщIэдзэ классхэм 
я деж щегъэжьауэ нэхъыжь-
хэм щIэс  хэри зыхэта зэ хьэ-
зэхуэ. Ди республикэм и 
мы закъуэу, къэрал псом 
къыщацIыхуу щыта, лъэпкъ 
литературэмрэ IуэрыIуа-
тэмрэ хэлъхьэныгъэ ин хуэ-
зыщIа усакIуэм, джэгуа-
кIуэм и художественнэ 
щIэи ныр къыдэкIуэтей 
щIэблэм зэрыбгъэдалъ хьэ-
ным иужь итщ курыт еджа-
пIэм и унафэщIымрэ егъэ-
джакIуэхэмрэ. Ап хуэ дэуи 
ХьэхъупащIэхэ я лъэп къыр 
зэры гушхуэ цIыху цIэ ры-
Iуэм и лъэужьыр зэрыха-
мыгъэгъуэщэным и зы Iэ-
малу жэрдэм ящIащ зэ-
пеуэм къыщыхэжаныкI хэр 
ахъшэ саугъэткIэ ягъэ-
лъэпIэну (ар зи гукъэкIыр 
Амырхъан и къуэрылъху 
Ерджынокъуэ Ксениещ). 

ЗЭПЕУЭМ хэтыну жэрдэм 
зыщIа дэтхэнэ зыри къыха-
гъэхьащ Iуэхум. Егъэзыгъэ 
хэмылъу ныбжьыщIэхэр 
зэхьэзэхуэм хэтыну гукъэкI 
зэращIам къегъэлъагъуэ 
абыхэм адыгэбзэмрэ адыгэ 
щэнхабзэмрэ хуаIэ лъагъу-
ныгъэр. Лъэпкъ хъугъуэфIы-
гъуэхэм сабийхэр дегъэхьэ-
хыныр, хэкупсагъэмрэ гъэ-
сэ ныгъэ нэсымрэ ныбжьы-
щIэхэм ябгъэдэлъхьэныр 
аращ зэпеуэм къалэн нэ-
хъыщхьэ хуэхъужри. Iуэхур 
къызэзыгъэпэщахэм къай-
хъулIащ адыгэ тхыдэм, лите-
ратурэм зи цIэр къыхэна лIы 
щэджащэм и творчествэр 
къыдэкIуэтей щIэблэм ира-
гъэцIыхуныр, усэ зэгъэ щIэ-
ным, къеджэным, художест-
веннэ лэжьыгъэм, нэгъуэщI-
хэми драгъэхьэхыныр. 

Зэпеуэр унэтIыныгъитхукIэ 
зэщхьэщыхауэ щытащ.            
ХьэхъупащIэм и гъащIэм и 
къе кIуэкIыкIам, и лэжьыгъэ-
хэр зы хуэдам тепсэ лъыхьащ, 
уп щIэхэм жэуап иратащ ныб-
жьыщIэхэм; «УсакIуэм и 
 псалъэ Iущхэр» зыфIаща 
унэ  тIы ныгъэмкIэ эссе ятхащ; 
усэ хэм гъэхуауэ къеджащ; 
Хьэ  хъупащIэм и творчествэр 
зыджа цIыкIухэм я IэпщIэ-
лъапщIагъэр къызэрагъэ-
лъагъуэ хьэпшыпхэр, сурэт-
хэр ящIащ. 

Мы Iуэхум хэта дэтхэнэ са-
бийми гулъытэ хэха хуэфа-
щэт, я адыгэбзэм и шэрыуа-
гъым, я Iэпэм дыщэ къызэ-
рыпыщым, я акъылыр жану 
зэрылажьэм удимыхьэхын-
кIэ Iэмал иIэтэкъым. Абыхэм 

Шэхьбан: щIышылэм и 31 
- мазаем и 28;

Рэмэдан: гъатхэпэм и 1 - 
гъатхэпэм и 29.

Илъэсым и жэщ-махуэ 
лъапIэхэр:

РэгъаIиб жэщ: щIышылэм 
и 2-3;

Михьрадж: щIышылэм и 
26-27;

БэраIэт жэщ: мазаем и 13-
14;

НэщIихьэ: гъатхэпэм и 1;
Къэдэр жэщ: гъатхэпэм и 

26-27; 
НэщIикIыж: гъатхэпэм и 

30;
Арафат махуэр: мэкъуауэ-

гъуэм и 5;
Къурмэн: мэкъуауэгъуэм и 

6; 
IэшрыI: бадзэуэгъуэм и 5;
Мулид жэщ-махуэ: фо-

кIадэм и 3-4. 

УсакIуэ цIэрыIуэм и щIыхькIэ

утыку кърахьа зэфIэкIымрэ 
зэчиймрэ къапщытащ           
Хьэ хъупащIэхэ ящыщу 
МуIэед, Iэмин, Назирэт, Ас-
лъэн сы мэ, нэхъыжьыфIхэу, 
жыла  гъуэ, щэнхабзэ лэ жьа-
кIуэхэу Тохъу Мухьэмэдрэ 
Гувэжок ъуэ ДжэбрэIилрэ, 
Къэхъун къуажэ администра-
цэм и Iэтащхьэ Къандэхъу 
Леонид,  курыт еджапIэ      
№2-м и уна фэщI Джатокъуэ 
Риммэ, «Адыгэ псалъэ» га-
зетым и лэжьакIуэ, Къэбэр-
дей Адыгэ Хасэм и тхьэ-
мадэм и къуэ дзэ НэщIэпыджэ 
Замирэ, альпинист цIэрыIуэ 
Шыбзыхъуэ Казбек сымэ. 

Зэпеуэм и къэпщытакIуэ 
гупыр зэчэнджэща нэужь, 
увыпIэхэр мыпхуэдэу ягуэ-
шащ: ХьэхъупащIэм и гъа-
щIэмрэ и лэжьыгъэмрэ теу-
хуауэ екIуэкIа Iыхьэм япэ 
увыпIэр къыщихьащ Абазэ 
Миланэ (8-нэ «б»), етIуанэ 
увыпIэр хуагъэфэщащ Джа-
токъуэ Ислъам (9-нэ «а»), 
ещанэ увыпIэр лъагъэсащ 
Ташу Даринэ (11-нэ «а»). Эс-
се зытхахэм я деж щыте-
кIуащ Къардэн Инал (10-нэ 
«а»), етIуанэ увыпIэр къи-
хьащ Понэж Алинэ (9-нэ 
«б»), ещанэ увыпIэр иубы-
дащ Жамборэ Iэсият (7-нэ 
«б»). 

Гъэхуауэ усэ къеджэным 
хухэхауэ щыта унэтIыныгъэр 
Iыхьищу ягуэшащ, сабийхэм 
я ныбжь елъытакIэ зэщхьэ-
щы хауэ. Япэ гупым щыщу па-
шэ хъуар Къуэшы Са лимщ, 
етIуанэ увыпIэр зэдагуэшащ 
Шакъ Азрэтрэ Езий Со-
слъэнрэ (мыхэр 4-нэ «а» 
классым щIэсщ), ещанэ 
увыпIэр хуагъэфэщахэщ   
ХьэхъупащIэ Даянэрэ (3-нэ 
«а») Гъащтэ Арианэрэ (3-нэ «б»). 

ЕтIуанэ гупым япэ увыпIэр 
щызэдагуэшащ Гъащтэ Юли-
анэрэ (5-нэ «б»), Къардэн 

Албэчрэ (5-нэ «б»), етIуанэ 
увыпIэр къихьащ Нэ-
щIэпыджэ Дахэнур (7-нэ 
«б»). 

Ещанэ гупым пашэныгъэ 
къыщихьащ Тхьэгъэлэдж 
Илладэ (10-нэ «а»), етIуанэ 
увы пIэр хуагъэфэщащ Къуэ-
къуей Аслъэн (9-нэ «б»). 

Изобразительнэ гъуаз-
джэмрэ декоративно-прик-
лад ной IэзагъымкIэ унэ тIы-
ны гъэм и япэ гупым щы-
текIуар Албот Назирэтщ (4-
нэ «а»), етIуанэ увыпIэр 
къи хьащ Чыл Розалинэ (4-
нэ «а»), ещанэ увыпIэр хуа-
гъэфэщащ Бэрэздж Ми-
ланэ (1-нэ «б»). 

ЕтIуанэ гупым щыпашэщ 
НэщIэпыджэ Исмэхьил (7-нэ 
«а»), етIуанэ увыпIэр къи-
хьащ ЗэшэкIуий Ясминэ (5-
нэ «а»), ещанэ хъуащ Вэда-
хъуэ Аделинэ (5-нэ «а»). 

Ещанэ гупым щытекIуар 
Вэдахъуэ Албэчщ (11-нэ 
«а»), етIуанэ увыпIэр хуа гъэ-
фэщащ Албот Рианэ (9-нэ 
«б»). 

НыбжьыщIэхэм  егугъуу 
загъэхьэзыращ. Къэпщы та-
кIуэ гупым хъуэхъу псалъэ-
кIэ зыхуагъэзащ школа кIуэ-
хэм икIи абыхэм я егъэ-
джакIуэхэми, къадэIэпы-
къуа адэ-анэхэми фIыщIэ 
хуащIащ. Къэпсэлъахэм 
къы хагъэщащ анэдэлъхуб-
зэр псом япэ ирагъэщу, ар 
ягъэшэрыуэу щытын зэры-
хуейр, къуажэдэс цIэ ры-
Iуэхэм я щапхъэр гъуазэ 
яхуэ хъуу гъащIэм лъэ бы-
дэкIэ зэрыхэтыпхъэр. 

КъыхэжаныкIахэм щIыхь 
тхылъхэмрэ ахъшэ саугъэт-
хэмрэ пщэдей курыт шко-
лым щратыжынущ. 

Тхыгъэри сурэтхэри 
НЭЩIЭПЫДЖЭ Замирэ 

ейщ. 

аннэ.

Сурэтхэм елэ жьар Бицу Жаннэщ.

«Адыгэ псалъэ» газетым 
илъэс куэдкIэ и редактору 
щыта, УФ-м щэнхабзэмкIэ 
щIыхь зиIэ и лэжьакIуэ, ЩIэны-
гъэхэмкIэ Дунейпсо Адыгэ ака-
демием и вице-президент, Къэ-
бэрдей Адыгэ Хасэм и тхьэма дэ 
ХьэфIыцIэ Мухьэмэд и къа-
лэмыр нобэ къызыхуищтар 
псэкIэ и гъунэгъу, куэд дыдэ 
зыхилъхьа Iуэхурщ - хамэ къэ-
рал щыпсэу адыгэ цIэрыIуэхэм 
ятетхыхьынырщ. Ди лъэп-
къэгъу хэхэсхэм я дунейр япэу 
къытхузэIузыхахэм ящыщ зыщ 
ар, илъэс куэд щIауи абы хэм я 
гъащIэр, я IуэхущIа фэр, я 
Iэужьыр ди деж къызэ рихьэс 
тхыгъэхэр и къалэ мы пэм къы-
покI, ахэр ди щIэджы кIакIуэхэм 
зыхалъхьэ щымыIэу фIыуэ 
 ялъагъу. Абыхэм ящыщ зыщ 
фи пащхьэ къитлъхьэр. 

ДЭ зи гугъу тщIынур дуней 
псом щыцIэрыIуэ къэфакIуэ 
Шэмырзэ Людмилэщ - Фран-
джым и «Гранд Опера» лъэпкъ 
театрым и примэ-балеринэрщ.

Шэмырзэ Людмилэ къэфэным 
къыхуалъхуат. Ар сценэм зэ пIэ-
зэрыту куэдрэ иттэкъым. Мыбы 
дэплъагъур нэгъуэщIт: бале-
ринэм зипхъуатэрти, къызэры-
гуэкI псоми уардэу защхьэ-
щиIэтыкIт, зэми хъуэпсэгъуэ 
гуэрым хуэпабгъэу пыIэрт, уащ-
хъуэдэмыщхъуэу зишэщIт, аб-
дежми зыхыуигъащIэрт роман-
тикэм зэрыдихьэхыр, имы-
гъэунэхуа къэхъугъэм, гурыщIэм 
къызэрыхуэушар.

Адрейхэм къазэрыхэщу бале-
ринэм езым иIэж зыщIыкIэр 
щыцIыкIуми къыпкърыщырт, 
къыщыфэкIэ макъамэм зэры-
декIумкIэ, музыкэм зэрыхуэгу-
рыхуэмкIэ, дунейм и дахэр куууэ 
зэрызыхищIэмкIэ зыхуэбгъэдэн 
гъуэтыгъуейт.

«Людмилэ и зекIуэкIэр щы-
плъагъукIэ, занщIэу уи нэгум 
къыщIохьэ Кавказым щыпсэу 
адыгэ цIыхубзхэр - дунейм къы-
щигъэ щIа бзылъхугъэхэм я нэхъ 
тхьэIухуду жыхуаIэхэр, - итхащ 
япэм балеринэу щыта, франджы 
искусствовед Лидовэ Иринэ. - 
Бланэ шыр лъакъуэхэр зэкIужщ».

Зыми емыщхьу абы далъагъуу 
щыта гуакIуагъэр, дауи, «ищ-
хъэрэжь» къызэрыщIихуам и 
сэбэпщ (Людмилэ и адэ Шэ-
мырзэ Авенир адыгэщ). «Пари 
Мач» журналым и корреспонден-
тым абы къыIиха интервьюм езы 
Черинэ щыжиIат адыгэм къа-
зэрыхэкIар. И анэр франджы 
бзылъхугъэт. Людмилэ и адэм 
зэи щыгъупщакъым и адэжь 
 лъапсэр, къафэм и хэкур - Кав-
казыр.

Урыс пащтыхьым и балетым 
хэта къэфакIуэхэм революцэм и 
ужькIэ Париж къыщызэIуахауэ 
щыта хореографие курсхэр 
лъэпкъ зыбжанэм къахэкIахэм я 
еджапIэ хъуащ. КъэфакIуэ 
цIэрыIуэ куэд зыгъэсауэ щыта 
профессор Преображенская 
Ольгэ и унафэм щIэту а еджа-
пIэм япэ лъэбакъуэр щичащ 
Шэмырзэ Моникэ. ИужьыIуэкIэ 
итальян балеринэ Вальдине 
Бланш д‘Александри ныбжьы-
щIэр хурегъаджэ езыр зыщыщ 
къэралым и школым и хабзэ нэ-
хъыфIым - жьы щIэту къэфэным.

И ныбжьыр илъэсипщIым щи-
тым Моникэ «сабий телъы джэ-
кIэ» къеджэрт. Балигъхэм ящIы-
гъуу ар щыджэгурт хореогра-
фиемкIэ ягъэув спекталхэм, 
 зыкъыщигъэлъагъуэрт Париж 
щы цIэрыIуэ хьэщIэщхэм икIи ар 
вагъуэщIэу къыщIэкIыу къа-
лъытэрт. Къызэрыфэфым и мы-
закъуэу, сценэм щыджэгуфу ар 
зыгъэсар урыс актёр Тверский 
Михаилщ. Ар щIэныгъэфIрэ зэ-
хэщIыкIышхуэрэ зиIэ цIыхут.

Драмэм щыджэгу цIыхум къи-
гъэщIын хуей Iуэхугъуэм зэрыхуэ-
гурыхуэр абы пасэу къигъэлъэ-
гъуат. Емызэшт, хуумыгъэфэщэн 
хуэдизу ерыщу лажьэрти, зы-
хуейр зригъэхъулIэрт. 1939 гъэм 
Шэмырзэм хузэфIэкIащ музы-
кэм щыхурагъаджэ еджапIэм 
концерт щитын. Къафэхэм я нэ-
хъыбэр къыхэзыхари къэзы-
гъэлъэгъуари езырат. ИкъукIэ 
ягу ирихьу Моникэ игъэзэщIащ 
«Нэщхъеягъуэ къафэр».

Зауэм и пэщIэдзэхэм, илъэс 
пщыкIутхум иту, Шэмырзэ Мони-
кэ Ницце къалэм щыIэ «Опера 
Монте-Карло» гупым и балеринэ 
нэхъыщхьэу мэлажьэ икIи зыхэт-
хэм я набдзэщ. «Медиторанэ» 
(«ЩIыкурытых») уардэунэм» 
адыгэ пщащэм щегъэзащIэ ба-
летым и классикэ репертуарыр: 
«Къыу гуэлыр», «Розэм и 
плъыфэр», «Къыу лIэр». Мис а 
спектаклхэм ехъулIэныгъэшхуэ 
къыхуахь икIи абы и гъащIэр зы-
тетыну гъуэгур къыхузэIуах. 
«Езыр апхуэдизу щIалэу икIи хур 
пщащэм хуэдэу дахэу, и Iэпкъ-
лъэпкъкIэ зэкIужу а телъыджэ 
къэунэхуам» гу къылъетэ ба-
летмейстер цIэрыIуэ Лифар 

Серж. Абы Моникэ Париж ире-
гъэблагъэ икIи «Гранд Опера» те-
атрым щигъэув «Ромеорэ Джу-
льеттэрэ» балетыщIэм Джулье-
ттэ и ролыр щигъэзэщIэну кърет. 
А зэманым адыгэ пщащэр илъэс 
пщыкIух хъууэ арат, ауэ, и ныб-
жькIэ щIалэми, абы къыгурыIуат 
а къалэн гугъум зэрыпэлъэщым 
куэд зэрелъытар.

Лифар и чэнджэщкIэ абы и цIэ-
унэцIэр ехъуэжри, Черинэ Люд-
милэ мэхъу. «Ромеорэ Джулье-
ттэрэ» балетыр «Гранд Операм» 
щагъэув. КъэфакIуэ хъыджэб-
зым и щIыхьыр абы къеIэт. 

Прессэм гулъытэшхуэ хуа-
щIащ Шэмырзэм и зэфIэкIми 
Ромео и ролыр зыгъэзэщIа Ли-
фар Сержи. Абыхэм къайхъу-
лIащ, зы щIыпIэ дежи къафэм и 
«тхыпхъэр» щамыгъэкIуэду, уди-
хьэхыу ар зэIуащэн. 

Япэм мащIэу Iэнкуну щытами, 
Шэмырзэр утыкушхуэ куэдрэ 
ихьэ зэрыхъуам игъэгушхуат. 
Илъэсхэр пщIэншэу зэримы-
гъэкIуэдари наIуэт. Макъамэм 
ипхъуэта Iэпкълъэпкъым и щы-
тыкIэнур фIыуэ зэрищIэр, сыт 
хуэдэ зыщIыкIэри тыншу къип-
хъуэтэфу зэресар хуабжьу сэбэп 
къыхуэхъужащ. 

Шэмырзэм и къэфэкIэри и 
джэгукIэри нэхъ нэгъэса хъурт, и 
зэфIэкIым хэхъуэрт, ар иджы 
изэгъэжыртэкъым къыхуагъэув 
гъунапкъэхэм - фIэфIт гупсысэ-
ну, лъыхъуэну. Абы щыгъуэми ар 
хущIэкъурт къафэм и дэтхэнэ 
Iыхьэри нэхъ удэзыхьэх зэри-
щIыным, теплъэгъуэхэм я нэхъ 
тэмэмым зэрыхуэкIуэным. Къы-
дэлажьэхэм, къыкIэлъыплъхэм 
къащыхъурт а цIыхубзым хузэ-
фIэмыкIын щымыIэу, абы псори 
тыншу къехъулIэу. Ауэ зыхуей 
псори Людмилэ тыншу къе-
хъулIэу щытауэ жыпIэныр къезэ-
гъкъым. Еш имыщIэу, и къаруи и 
пси хилъхьэу махуэ къэс зырызи-
гъасэм къыпэкIуэрт псоми 
ягъэщIагъуэ Iэзагъыр.

Шекспир и «Джульетта»-р 
 утыку щызыгъэлъэгъуахэм ящы-
щу Шэ мырзэр Франджым и ба-
леринэ нэхъ Iэзэ дыдэу къалъытэ 
къудейтэкъым, атIэ ар дунейпсо 
театрым и Джульеттэ нэхъыфI 
дыдэхэм ящыщу ябжырт.

1945 гъэм къыщыщIэдзауэ 
Шэмырзэр щолажьэ Марсель 
къалэм оперэмкIэ и театрым. 
ИлъэситI докIри, ар мэIэпхъуэ 
Монте-Карло. Абы щагъэув ба-
летхэм Людмилэ къыщылъос 
 роль нэхъыщхьэхэр, гупым и наб-
дзэу къалъытэри арщ. 

КъэфакIуэшхуэ Одран Эдмон 
дэкIуа нэужь, адыгэ бзылъху-
гъэм и гъащIэм зэхъуэкIыныгъэ 
егъуэт.

Одран балетым гъуэгущIэ къы-
хуэзылъыхъуэ цIыху емы зэшт, ар 
нэхъыбэу зыхущIэкъур цIыхуитI 
щыджэгу спектаклхэм я купщIэр 
щIэщыгъуэ, я теплъэр нэхъ 
удэзыхьэх зэрищIынт. АбыкIэ 
дэIэпыкъуэгъу икIи чэнджэщэгъу 
къыхуэхъуащ Людмилэ.

Апхуэдэу зэщхьэгъусэхэм 
ягъэзэщIащ Одран и адэшхуэм 
итха «Мадам Луна», Лист  Ференц 
и «Мефисто-вальсхэр» жыхуиIэ-
хэм я макъамэхэр я лъабжьэу 
ягъэува балет теплъэгъуэ кIэщI-
хэр. 

Шэмырзэмрэ Одранрэ дахьэх 
революцэм теухуа лэжьыгъэхэ-
ми. Я репертуарым хагъэхьэ зы 
теплъэгьуэ фIэкIа мыхъу балет-
хэр: Рюд Франсуа и «Мар-
сельеза»-р, Скарлатти Доменикэ 
и «Дыгъужьымрэ щынэмрэ», Ли-
фар Серж итха «ЛIыхъужьым и 
фэеплъыр», нэгъуэщIхэри. Абы-
хэм къахощыж Франджым 
щекIуэкIа революцэр, пащтыхьы-
гъуэр зэрызэтракъутар, Париж 
Коммунэм и махуэ хьэлъэхэр.

А гъэ дыдэм (1945) Шэмырзэм 
гъунэгъу хуохъу Пти Роланд - 
иджырей франджы хорео-
графхэр куэдым хуэзыгъэса 
IэщIагъэлI цIэрыIуэм. Балетмей-
стерыр дехьэх Iэпхъуэшапхъуэ 
актёрхэм, музыкантхэм, сурэ-
тыщI къулейсызхэм, Париж и 
 къалэ гъунэхэмрэ тхьэмыщкIа-
гъэ зыдэлъ и уэрамхэмрэ щы-
псэухэм я дуней тетыкIэм. Абы 
нэхъыбэу къыхихыр гуузу иух 
 лъагъуныгъэр къыщыгъэлъэ-

гъуа, Iуэху шынагъуэхэр къыщы-
хъу тхыгъэхэрщ. «Париж и къалэ 
гъунэ хэм я Ромео шынагъуэ» 
къыхужаIауэ щытащ абы.

«Елисей губгъуэхэр», «Тхьэ Iу-
худ жей» балетхэм зэгъусэу щы-
джэгуащ Роландрэ Людми лэрэ. 
Псом хуэмыдэу «ТхьэIухуд жейм» 
зэдекIуу зыкъыщагъэлъэгъуащ, 
тIури гъащIэм, нэхугъэм зэрыхуэ-
пабгъэр, дуней Iуэхухэм нэхъ 
зэрыдахьэхыр белджылы къащIу.

«ТхьэIухуд жейм» хэт Аврорэ и 
ролым пэлъэщыр зэчий ин зиIэ 
къэфакIуэ зырызщ. Шэмырзэм 
ар къехъулIащ. Абы и къалэнт зы 
образыр лIэужьыгъуищу къызэ-
кIуэцIихыну.

Япэ теплъэгъуэм удехьэх бали-
гъыпIэ иджыри имыувэпа, сабий 
хьэлхэр зыхэзымына щIалэгъуэ 
дахэр уи нэгу зэрыщIигъэкIым-
кIэ.

ЕтIуанэ теплъэгъуэм укъегъэу-
Iэбжь: Людмилэ псэ зыпымытым 
и сурэтым йохьэ, абы щыгъуэми, 
пащтыхьыкъуэ Дезире зыщIегъэ-
хъуэпс, Аврорэ бгъэдэлъ цIыхуб-
зыгъэ дахэр нэIурыт ещI.

Ещанэм, иужьрей теплъэ-
гъуэм, балеринэм и зэфIэкIыр 
гъунапкъэншэщ, Шэмырзэм 
 къигъуэтыфащ дунейм щытеп -
щэ лъагъуныгъэм и инагъымрэ 
абы и мыхьэнэмрэ, къигъэлъэ-
гъуащ ар насып зэрыхъу щIыкIэр, 
гуфIэгъуэ нурыр къащхьэщех а 
насыпыр зэуэлIаитIым.

А балетхэр ягъэува нэужь, 
адыгэ бзылъхугъэр кином ира-
гъэблагъэ. Режиссерхэу Жак 
Кристиан, Жовэ Луи сымэ абы 
зэгурыIуэныгъэ къращIылIэ. Шэ-
мырзэ Людмилэ япэу щыджэ-
гуащ «Красные башмачки» 
филь мым.

А зэманым Людмилэ и гъащIэр 
къызэрегъэдзэкI и щхьэгъусэ 
Одран Эдмон дунейм зэрехы-
жам. Куэдрэ зыкъыхуэужьыжа-
къым абы иужькIэ Шэмырзэм. 
Дапхуэдэу щымытми, гъащIэм 
къыхуигъэув къалэнхэм япэIэщIэ 
зищIыфакъым. Кином зэры-
щылажьэм хуэдэурэ, Шэмырзэм 
еубзыху классикэ балетхэм 
къыщыгъэлъэгъуэн хуей образ-
хэр, йогупсыс абыхэм яхэлъ 
гурыщIэр нэхъ куу, къулей 
зэрищIынум, зэманым къигъэув 
Iуэхугъуэхэм зэрырипхынум.

Людмилэ къаруушхуэ ири-
хьэлIащ франджы хореограф-
хэм я тхыгъэхэр кином къыщы-
гъэлъэгъуэным. Ар фильм 18-м 
щыджэгуащ. Абыхэм ящыщщ 
«Вакъэ плъыжьхэр», «Гофман и 
таурыхъхэр», нэгъуэщIхэри. 
Иужьрейм щигъэзэщIа ролым 
папщIэ Моникэ «Оскар» сау-
гъэтыр къыхуагъэфащэ.

Шэмырзэр ди къэралми зыб-
жанэрэ щыIащ. 1958 гъэм Мос-
ква и Театрышхуэм абы щи-
гъэзэщIащ и роль нэхъыфIхэр - 
Сен-Санс Камил и «Къыу лIэр», 
Шарль Адан и «Жизель»-р. Ди 
цIыхухэм ар гуапэу кърагъэблэ-
гъа къудейкъым, абы зэи щы-
гъупщакъым пщIэуэ хуащIар. Со-
вет прессэр (адрей къэралхэм 
яйми хуэдэу) Черинэ Людмилэ 
щытепсэлъыхькIэ зи гугъу ящIыр 
гъащIэм и пэжыр къэзыгъэлъа-
гъуэ франджы гъуазджэрщ, 
франджы щэнхабзэм цIыхугъэм 
укъыхуезыджэу хэлъырщ. 

Мэзкуу икIыжа нэужь, Людми-
лэ «Гранд Опера» театрым игъэ-
хьэзыра «Щихъ Себастьян ишэ-
ча хьэзабхэр» оперэм уэрэд щы-
жеIэ. Газетхэм зэратхащи, Че-
ринэ абыи зэфIэкIышхуэ иIэу зы-
къыщигъэлъэгъуат.

Черинэ Людмилэ ди къэралым 
и ныбжьэгъушхуэт, ди къафэм 
хэлъ нэщэнэ нэхъ дахэхэр фIыуэ 
зылъагъут. Абы и цIыхугъэфIт 
икIи и ныбжьэгъуфIт урыс бале-
ринэ пажэхэу Улановэ Галинэрэ 
Плисецкая Майерэ.

2004 гъэм и гъатхэпэ мазэм 
Париж щылIащ франджы бале-
тымрэ киномрэ я артисткэ 
цIэрыIуэр. Шэмырзэ Моникэ 
илъэс 79-рэ къигъэщIащ. Фран-
джы Республикэм и премьер-ми-
нистр Раффарен Жан-Пьер щы-
гъуэ махуэм щыжиIащ Черинэ 
Людмилэ «франджы гъуазджэм 
ХХ лIэщIыгъэм бжьыпэр щызыIы-
гъахэм ящыщ зыуэ» зэрыщытар. 
Сценэм икIыжа нэужь, Шэ-
мырзэм романитI итхащ. А тIум я 
зыр, балет гъуазджэм теухуар, 
цIэрыIуэ дыдэ хъуащ. И ныбжьыр 
хэкIуэтауэ, 90 гъэхэм, скульп-
турэм зритри, цIэрыIуэ хъуащ Че-
ринэр. И лэжьыгъэхэм ящыщ 
зыр («Европэр ди гущIагъ-
щIэлъщ») Людмилэ ищIащ Евро-
пэ Советым и лъэIукIэ. Скульп-
турэ фэеплъ иныр щагъэуващ 
Страсбург - Европарламентым и 
унэм и гупэкIэ.

Мис апхуэдэ гъащIэ телъыджэ 
къипсэуащ къэбэрдей лIакъуэ-
лIэшымрэ франджы бзылъху-
гъэмрэ япхъу гъэфIэн Шэмырзэ 
Моникэ, Черинэ ЛюдмилэкIэ 
зэджэжым.

Зыгъэхьэзырар
ИСТЭПАН Залинэщ.

IэпщIэлъапщIэхэм  я  IэрыкIхэр

Франджы балетым
и адыгэ вагъуэ

Серж. Абы Моникэ Париж ире-

Кулиев Къайсын и цIэр зезыхьэ 
Балъкъэр къэрал драмэ театрым 
дыгъэгъазэм и 14 - 15 махуэхэм 
щекIуэкIащ иджырей гъуаз-
джэхэмкIэ «Арт-Эль» щIымахуэ 
фестиваль гъэщIэгъуэныр. Ар 
къызэригъэпэщащ «Гильдия 
мас теров современного искус-
ства» жылагъуэ зэгухьэныгъэм 
ди щIыналъэм щиIэ къудамэм.

ДЫГЪЭГЪАЗЭМ и 14 - 15 ма-
хуэхэм сыхьэт 11-м щыщIэдзауэ 
сыхьэт 20 хъуху Балъкъэр театрыр 
цIыху кIуапIэу щытащ. Абы 
щызэхуэсащ ди республикэм и 
 мызакъуэу, гъунэгъу щIыналъэхэм 
къикIа дизайнерхэр, дэрбзэрхэр, 
пщафIэхэр, гъуазджэм и лIэужьы-
гъуэ куэдым я IэпщIэлъапщIэхэр. 
Къэбэрдей-Балъкъэрым исхэр да-
хагъэр зыхалъхьэ щымыIэу къо-
гъуэ гурыкIуэ, декоративно-прик-
лад ной гъуазджэмкIэ IэпщIэлъа-
пщIэхэмкIэ республикэр зэрыкъу-
лейми куэд щыгъуазэщ.

Псом хуэмыдэу уеплъыну гухэ-
хъуэт дыщэидэмрэ хэдыкIымрэ 
хуэIэпщIэлъапщIэхэм хухаха плIа-
нэпэхэм. ЗэрытщIэщи, адыгэхэр 
ижь-ижьыж лъандэрэ къогъуэ-
гурыкIуэ лъэпкъ гъуазджэм и 
щэхухэм щыгъуазэу, хуэIэпщIэлъа-

пщIэу. Дыщэидэр адыгэ лъэпкъым 
и щэнхабзэ хъугъуэфIыгъуэхэм 
зэращыщым и щапхъэщ, и мы-
хьэнэм хэмыщIауэ, нобэр къыз-
дэсым цIыхухэр а IэщIагъэм зэры-
дихьэхыр, ар зэрафIэщIэщыгъуэр. 
Гъуазджэ нэсыр зэрыуахътыншэм 
ар иджыри зэ щыхьэт техъуэ Iуэху-
гъуэщ. ЖыпIэнуракъэ, лъэпкъ хаб-
зэмрэ щэнхабзэмрэ апхуэдизу 
хэпщIа хъуа дыщэидэр тхыдэм и 
къэхъугъэхэр къызэрыщ гъуджэ-
шхуэщ. Мы лэжьыгъэхэм мы хьэ-
нэшхуэ яIэщ лъэпкъым къыде-
кIуэкI IэщIагъэ дахэр - пасэрей 
дыщэидэр, хэдыкIыр - хъумэным-
кIэ, щIэблэр абы дегъэхьэхыным-
кIэ.

IуэхущIапIэм и япэ, етIуанэ къат-
хэм щыплъагъут дыщэ, дыжьын 
 IуданэхэмкIэ хэдыкIа, уагъэхэмрэ 
лъэпкъ дамыгъэхэмкIэ гъэдэха 
цIыхухъу, цIыхубз фэилъхьэгъуэ-
хэр, бийм зэрыпэщIэт Iэщэхэр, 
сэхэр, къамэхэмрэ сампIэхэмрэ, 
бзылъхугъэхэм зэрызагъэдахэ цIу-
гъэнэхэр, мывэ лъапIэхэмкIэ гъэ-
щIэрэщIа дыщэ, дыжьын Iэлъын, 
тхьэгъу, пщэхъу, Iэпщэхъу, цIыхубз-
хэм е щIыпIэ дахэхэм я сурэтхэр зы-
тет сумкэхэр, чысэхэр, къэлът-
макъхэр, бохъшэхэр, щхьэнтэхэр, 
IэлъэщIхэр, саугъэт папщIэу зэ-

рыхуэупсэ цIыкIуфэкIухэр, унэлъа-
щIэхэр зэрагъэдахэ сурэтхэмрэ 
хьэпшыпхэмрэ, пщафIэ Iэзэхэм 
ягъэхьэзыра шхыныгъуэ лIэужьы-
гъуэхэр, гуащэхэр, ИлъэсыщIэ от-
крыткэхэр, псейр зэрагъэдахэ хьэп-
шыпхэр, сурэтхэр щызытрагъэх 
плIанэпэхэр, нэгъуэщIхэри.  Гъу нэжт 
икIи удэзыхьэх защIэт пхъэм, 
 гъуаплъэм, фарфорым, мывэм 
къыхэщIыкIа хьэкъущыкъухэр, унэ-
лъащIэхэр, саугъэтхэр. ЗэрытщIэ-
щи, IэкIэ ягъэхьэзыра хьэпшыпхэм 
сыт щыгъуи щIэупщIэ яIэщ, 
апхуэдэхэм я нэхъыбэм къытра-
гъэзэжу зэрамыщIым къыхэкIыу. 

ЖьэкIэмыхъу Еленэ, Къущхьэ 
Иринэ, Волочковэ Наталье, Бачи-
евэ Iэсият, Къарей Элинэ, Шишман 
Залинэ, нэгъуэщIхэми я IэрыкIхэр 
фестивалым щагъэлъэгъуащ. 
IэпщIэлъапщIэхэм къызэрыджа-
IамкIэ, языныкъуэхэр зыпэрыт Iуэ-
хум езыр-езыру зыхагъэгъуэзащ, 
адрейхэр илъэс бжыгъэкIэ абы 
 хуеджащ. Нэхъыбэу я лэжьыгъэхэр 
выставкэхэм, Интернет сайтхэм 
щащэ. Дэрэжэгъуэ ин къозыт за-
щIэт декоративно-прикладной 
 гъуазджэм и IэпщIэлъапщIэхэм я 
IэдакъэщIэкI телъыджэу утыку 
 кърахьахэр. Дахагъэрэ хуабагъэрэ 
къызыпкърыкI хьэпшыпхэм еплъ 

къудей мыхъуу, ягу ирихьахэр къа-
щэхунуи Iэмал яIащ. 

Фестивалым къызэрагъэпэщащ 
зи ныбжьыр илъэсих ирикъуа са-
бийхэм щыщIэдзауэ ныбжьы-
щIэхэм яхуэгъэза мастер-класс 
гъэщIэгъуэнхэр. Апхуэдэт имбир 
бранычхэр, пхъэм къыхэщIыкIа да-
мыгъэхэр, щыгъынхэр гъэщIэ рэ-
щIэным, хьэпIацIэ щыгъэ блэным, 
ятIэ гъэжьам хьэкъущыкъухэр 
къыхэщIыкIыным, шэху уэздыгъэ-
хэр гъэхьэзырыным, саугъэтхэр 
щIыным, нэгъуэщIхэми траухуахэр. 
НыбжьыщIэхэм щIэщыгъуэ ящы-
хъуащ абы хыхьэу къызэрагъэпэ-
ща аквагримри (сабийхэм я Iэм, я 
нэкIум трагъауэ сурэт цIыкIухэр). 

Мы гъэлъэгъуэныгъэм иджыри 
зэ нэрылъагъу щыхъуащ республи-
кэм и декоративно-прикладной 
 гъуазджэм хэлъхьэныгъэфI хуэ-
зыщIыну, пасэрей IэщIагъэхэм 
зыщызыгъэгъуэзэну, абыхэм зезы-
гъэужьыну щIэблэ щIыналъэм 
зэриIэр. Зэхыхьэм хэтахэми абы 
зрезыгъэхьэлIахэми я нэгу зиужьа-
уэ, я Iуэхум теухуауэ зэчэнджэщауэ 
гъэщIэгъуэн, щIэ куэд къащIауэ 
зэбгрыкIыжащ.

ТЕКIУЖЬ  Заретэ.
Сурэтхэр

Къарей  Элинэ  трихащ.

Гъуазджэ

Черинэ Людмилэ (Шэмырзэ Моникэ) къызэралъхурэ мы гъэм илъэси 100 ирокъу

Владикавказ къалэм «Снежный барс» фIэщыгъэр 
иIэу иджыблагъэ щекIуэкIащ тхэквондомкIэ (ВТФ, 
Олимп джэгухэм хыхьэ лIэужьыгъуэхэмкIэ) 4-нэ 
зэхьэзэхуэ. Абы хэтащ къэралым и щIыналъэхэм ящы-
щу 11-м я спортсмен 350-м щIигъу. 

КЪЭБЭРДЕЙ-Балъкъэрым и командэм хэту зэпеуэм 
щыIащ «Пять колец» спорт академием и гъэсэн Хьэщы-
къуей Руслан икIи ехъулIэныгъэ хъарзынэ иIэу къигъэзэ-
жащ.

Къыхэдгъэщынщи, ныбжьыщIэм зыкъыщигъэлъа-
гъуэр килограмм 37-рэ хъухэм я дежщ, ауэ иджы екIуэкIа 
зэхьэзэхуэм апхуэдэ хьэлъагъ зиIэхэм я зэIущIэ зэрыра-
мыгъэкIуэкIам къыхэкIыу, Руслан зыкъыщигъэлъэгъуэн 
хуей хъуащ килограмм 40 хъухэм я деж икIи, дызыщыгу-
фIыкIынщи, къикIуэтакъым!

Япэ зэIущIэм Руслан къыпэщIэтащ хэгъэрей спорт-
смен Плиев Ахсартаг, ауэ зэхьэзэхуэм хухаха зэманыр и 
кIэм нимыгъэсу абы текIуащ ди щIалэр. АдэкIэ, фина-
лым икIын папщIэ, ар хуэзащ Ингушым и лIыкIуэ Межоев 
Аблул-Малик. Мыбдежым Хьэщыкъуейр абы фIыуэ гугъу 
дехьащ, ауэ, дауэ хъуми, текIуэныгъэр къыфIихьащ зэ-
IущIэм и бжыгъэр 2:1-уэ.

КIэух зэхьэзэхуэм Руслан щыIущIащ КъБР-м и коман-
дэм хэт, езым и ныбжьэгъу щIалэ Гувэжыкъуэ Инал. А 
зэпэщIэтыныгъэр зэрытемыгъэкIуауэ иухащ. АдэкIэ 
унафэр къызылъысар судьяхэрати, япэ увыпIэр Инал 
иратащ, ар текIуэныгъэм нэхъ хуэпэбгъауэ къалъытэри. 
Руслан етIуанэ хъуащ. 

Къыхэдгъэщынщи, Хьэщыкъуей Руслан дызэрыт 
илъэсым зэIущIэу 10-м хэтати, абы щыщу 9-м медаль 
зэмылIэужьыгъуэхэр къыщихьащ: 3-р дыщэу, 5-р - дыжьы-
ну, 1-р домбеякъыу. Медалыншэу къыздикIыжар Дон Iус 
Ростов и закъуэщ. ЖыпIэнурамэ, илъэсыщIэм ехъу-
лIэныгъэхэр и куэду ирохьэлIэ. Ди гуапэщ и зэфIэкIым 
адэкIи хигъэхъуэну, дэщIхэр иджыри куэдрэ игъэгуфIэну!

Руслан и тренерхэр Унэжокъуэ Абдельджэбаррэ Бози-
ев Муслимрэщ. 

ТОМЭКЪУЭ  Iэдэм.

Спорт

Аргуэру медаль къехь

Къэбэрдей-Балъкъэрым щыщ 
боксер КIэрэф Тимур Налшык къа-
лэм щытекIуащ Ираным къикIа 
Мехраби Саджад. «Профес сио наль-
нэ боксым и пшыхь» зэхьэ зэхуэр 
къызэрагъэпэщат боксерхэм я зэIу-
щIэхэр зэхэзышэ, ахэр нэгузыужьу 
езыгъэкIуэкI «Iron & Gloves Pro-
motions», «PATRIOT Boxing» Iуэху-
щIапIэхэм, Къэбэрдей-Балъкъэрым 
и Правительст вэмрэ КъБР-мрэ 
 УФ-мрэ БоксымкIэ я федерацэхэм я 
дэIэпыкъуныгъэ хьэлъу. 

ИКУ ит хьэлъагъ зиIэхэм я деж зы-
къыщызыгъэлъагъуэ адыгэ щIалэм 
текIуэныгъэр къихьын папщIэ зэIу-
щIэм хухаха раунди 10-ми зэуэн хуей 
хъуащ икIи судьяхэм, псори зэдэа-
рэзыуэ, ар КIэрэфым къыхуагъэфэ-
щащ. ЗэIущIэм щIимыдзэ щIыкIэ Ти-
мур къыхигъэщат Налшык къалэм зэ-
пеуэр зэрыщрагъэкIуэкIынум и къа-
рум нэхъри зэрыхигъахуэр, и лъэр 
жан зэрищIыр. 

«Шэч хэлъкъым нобэрей зэхьэ-
зэхуэм си дежкIэ мыхьэнэшхуэ 
зэриIам - япэрауэ, ар щокIуэкI сыща-
лъхуа лъахэм икIи сэ къыздэщIхэм я 
пащхьэм зыкъыщызгъэлъэгъуэнущ, 
ар егъэлеяуэ щIэгъэкъуэныгъэшхуэщ. 
Дыдейхэм дэщIыкIэ ящIэ. Апхуэдэу 
гурэ псэкIэ уи телъхьэхэм я макъхэр 
щызэхэпхкIэ текIуэныгъэм нэхъри 
 ухуегъэпабгъэ, нэхъыбэми утрегъэ-
гушхуэ. Апхуэдэу щытми, зэрыжаIэу, 
«щхьэ пщтыру» утыку сихьэнукъым - 
си лэжьыгъэр гупсысэ хэлъу згъэ-
зэщIэнущ», - къыджиIат журналист-
хэм ди боксёрым. 

Фигу къэдгъэкIыжынщи, 2019 гъэм 
и кIэхэм къыщыщIэдзауэ КIэрэ -       
фыр иджы япэу Урысей Федерацэм и 
щIыналъэм щызауэу аращ. Абы 

ипэкIэ США-м зэIущIитху ехъулIэны-
гъэхэр щиIэу щригъэкIуэкIащ. Арген-
тинэми зэ щызэуащ. Абы щыIэу, 2023 
гъэм и мэкъуауэгъуэм, ар къыхи-
гъэщIащ Верон Францискэ Даниель. 
Мыбдежым унафэр зыIэщIэлъар 
 судьяхэращ: текIуэныгъэр абыхэм 
иратащ ди щIалэм и хьэрхуэрэгъум. 
Апхуэдэ щIы кIэ кIэ, Тимур профессио-
нальнэ боксым зэрыхыхьэрэ япэу 
къыхагъэщIа  хъуащ. 

«Дэтхэнэ зы спортсменми хуэдэу, 
Iуэхуншэу куэдрэ ущысыныр си деж-
кIи щIагъуэкъым, ауэ нэгъуэщI лъэны-
къуэкIэ укъыщеплъмэ - а зэманым 
 къриубыдэу си узыншагъэр зэтезгъэу-
вэжащ, фэбжьхэр хэкIыжащ икIи 
псэкIи къарукIи зэхьэзэхуэм сыхуэ-
хьэзырщ, боксми сыхуэзэшащ. Си 
 гуапэщ къэзгъэзэжыну, зэIущIэм 
еплъыну къэкIуахэм бокс дахэ ез-
гъэлъагъуну», - жиIащ КIэрэфым. 

Мыдрейуэ ди щIалэм къыпэщIэта 
Мехраби зэIущIитху иригъэкIуэкIат 
дызэрыт илъэсым, иджырейр еханэт. 
Мы гъэм ар зыхуэзахэм яхэтащ бок-
сер лъэщхэу Лопсан Артыш, Зонь Ни-
китэ сымэ. 

ЗэIущIэм щIидзэным ипэ къихуэу 
спортсменхэр яшэчати, КIэрэф Тимур 
килограмм 75,7-рэ, иран щIалэр кило-
грамм 78,8-рэ хъууэ ятхащ. 

«Си Iуэхур иджыпсту хъарзынэщ. 
РаундипщIым фIыуэ сагъэбэуащ, си 
хьэрхуэрэгъур лъэщт - дапхуэдизрэ 
хуищIэу сеуами псори ишэчащ. 
 Илъэсрэ ныкъуэрэ хъуауэ мыр си япэ 
зэIущIэу аращ, сыхьэзырщ нэгъуэщI 
зэхьэзэхуэхэм сыхэтыну. Урысейми 
хамэ къэралхэми зэIущIэхэм сыха-
гъэтыну къысхуагъэлъагъуэ», - къы-
хигъэщащ Тимур зэIущIэ нэужьым. 

КЪАНШЫУЕЙ  Алим. 

ЕкIуу утыку къохьэж


